
Хамис Шамилова,
бекI редактор

Журналла иш номерлизи Руслан Ба-
кидовла «Мурул адамтани се пикриби-
рули?» бикIуси заметка кабирхъулра. 
Илини, хьунул адамтачила белкIунси мас-
хара-марла хабарлис гьаларикили, хьу-
нул адамла пикрира бурес дигулра, амма 
гьаннала заманала чебяхIти мурул адам-
тазивад цайли сайси - писатель Даниил 
Андреевла хIурмат-кьиматра пикрилизи 
касили, дила пикрумира лукIулра. Даим 
къаршидиркули дирар мурул адамтала ва 
хьунул адамтала пикруми, чузибра куль-
турала ва пагьмула масъулти кIибехIлал-
ра цагъунти сари или чекабилзути, амма 
наб гьанбиркули саби, илди пикрумачил 
кьабулхIейкесра вирар или. Мурул адам-
личирра камти пагьмурти дедилив хьу-
нул адамлис? 

Азирти дусмазиб, дунъяла адамтазиб 
мурул адамла бехIбихьуд: цакь, гъабза-
деш, уктемдеш, игитдеш, кьяркьдеш, чIу-
мадеш чедибиркусири. Испаниялантала 
бурала лебси саби, суненира аргъайзи 
децI хьурабируси, адаб-хIяя гъузгъал-
дидируси: «Мурул адам кахдешличилси 
виэс гIягIниси сай». Азирти дусмазир, 
цалис гIеларад ца ванзала дяхIличирад 
дургъбала рамчани чедидурхули сари. 
БикIули бирар цацахIели, хьунул адам 
кьяркьси сари или, агь дила Аллагь, мар-
ли чингизхантани, темирлантани, напо-
леонтани картIибти хIила хIуркIби, яко-
бинтала урехила кахдешуни,  колонияби 
дурцухIели дакIудиубти ряхIмуагардеш 

хьунул адамтани дехIдихьибтирив, яра 
илдала бекIдешлиур детерхуртирив?! Та-
рихлизиб леб хьунул адамти агъу бедлу-
гути, узби, дурхIни кабушибти, аргъала 
дарсдиубти жаладдуни, амма цалра агара, 
чунира Тиберийли, Неронни, Ассаргадон-
ни, Алла эд-Динни, Торквемадали, герцог 
Альбали, Робеспьерли, Грозныйли, Ску-
ратовли, Гитлерли ва гIуррара… - илди 
гьанбушибтанигъуна асар дунъялантала 
тарихлизиб калахъунти. Гьаннара нуни 
бурулра, мурул адамцун ахIенну, хьунул 
адамра цIакьси риэс гIягIниси саби, рахли 
цIакьдеш, урехиагардеш, чекаризурдеш 
гIямру дуркIухIели хIяжатдиркули диал-
ли. Хьунул адамла хьулчила къилликъуни 
малхIямсила, кIантIисила гIердирни, куц 
кабурцни хIедиубли -  уркIила ванадешра, 
гьар бархIи сунес дигутачила къайгъи 
дакIудирути гьунартира диалли.  Хьунул 
адамцун ахIенну, мурул адамра кIантIи-
си, сунезир адамдеш лерси виэс гIягIни-
си саби. Ишаб нушани мурул адам, яра 
хьунул адам гIяхIсил цугбурцули ахIенра, 
якьинни саби кIибехIелра саби ЧевяхIси-
ли акIахъубтиван гIяхIти биъни, нушаб 
бурес дигуси мурул адамтала ва хьунул 
адамтала бузерира, мурадра, масъултира 
цагъунти ахIен, кIибехIлалра чучи хасти.

Мурул адамла 
Хьунул адамла

Редакторла гъай

Дагъиста хьунул адам

Джанет 
Буччи

«Наб гьанбиркулри, арцан бикIули, ну 
ралтIулра или ва гьимрургулри».

– Селичи хIерлири Франциялизи ра-
кIибси, вецIну авра дус риубси, гьачамал-
ра Европа чехIебаибси рурси?

– Ну рирхусири, ишар лерил секIал ун-
къли сари или, умути кьакьурбазиб жа-
гали бегIбиубти, дурхъати сумкаби че-
кахъибти рурсби къунзбикIули саби или.

– Бахъал къаршибикибу илдигъунти 
рурсби?	

– Дебали камли (дукаркIули сари). 
ХIякьикьатлизиб франциялантани чула 
куц–кабизличи пикри бяхIчихIейу. Па-
рижлизир кIел район сари лерти, адам-
ти жагали бегIбиубли башути. Дугели 
кабилхьухIели челгьути палтарчебли 
шагьарла кьакьурбази дурабулхъулира 
бирар.

– Секьяйда гьунибаиба хIечил ца клас-
слизиб бучIути? Дагъистайзирадси риъ-
ниличила бурибхIели, гъай селичила са-
рил балулрив илдани?

– Гьайгьайра илдани Дагъистайчила 
селра балули ахIенри. Илдазибад цаца-
бехIтани Россия чинаб лебсилра балули 
ахIенри. ХIейгеси биалра, франциялан-
ти Россияличила цаван пикрибикIули 
саби. ГIярякьи, бугIярдеш, синкби. Ил-
дази лебилра Россия мурталра бугIярси 

ахIен или бурухIели, тамашабирули саби, 
ва иличи бирхаэс бирули ахIен. Россия-
лизиб 180 миллатла адамти хIербирули 
саби или бурибхIеликIун илдани селра 
иргъули ахIен ва бирхарули ахIен.

– ХIу гечриубси манзил францияла мез 
далулрив?

– Юх, цалра дев балули ахIенри. Шко-
лализир нуни имцIаливан «Ca va» – ибти 
гъай иргъулри – «хIела аги сена?» – ибси 
саби. Наб гьанбиркулри «арцан» бикIули 
ну ралт1улра или ва гьимрургулри.

– Сецад замана хIяжатбикиба фран-
цияла мез чедетаахъили дагьес?

– Шел дус.
– Гьанна биалли…
– Гьанна ну францияла мезли пикри-

рикIулра. Илгъуна бетхIеэс чараагарси-
ри. Дила узичилра францияла ва урусла 
дархти мезличил гъайрикIулра. Дархли 
кадиибхIели дигIяндеш бурес хIяжатби-
калли черяхIти, кьуватчерти урус мезли-
чи чардулхъулра.

«Гьачам дила нергълизиб таракан 
баргира»

– Гьанна гъайдикIехIе францияла ха-
барла хурегуначила.

– ХIу вирххIеэс асубирар, амма фран-
цияла хурегуни бизити ахIен. Хияр-

Лерилра–цадехI сари – 
чIянкIли францияла мезличил
Джанет Буччи 2007–ибил дусличирад Франциялизир хIеррирули сари. 
Ахъси модала ва кIел черяхIти революцияла улкализи гечриубсири, се-
нахIенну I4 дус риубси рурсила нешлис сунела дурхIнас Европализибси 
чебяхIси даражала багьуди бедес дигулри. Гьанна Джанетли кIел фир-
малис бекIдеш дирули сари, вачарла ва ери–юрт ва ванза дирцути. Ила-
ла дурарад лукIули сари жузи, дирули сари суратуни, мурт-биалра, Да-
гъистайзи ракIес хьулрикIули сари.

Дагъиста хьунул адам

ти, помидорти, гIяби, цархIилти берк–
берж… Илдизиб зярхIдеш баргес хIейрар.

– Иларти кафеби, ресторанти – мар-
ли ахъси даражала ахIену?

– ИмцIатира ахIен. Мисаллис бурасли, 
Парижлизиб туристуначи пикри бяхIчи-
иули саби. Ил ибси саби, хурегла бизи-
деш, даража бекIлидиубти ахIен, багьни 
биалли дурхъали сари. Туристуни букун 
арбякьун. ЖягIял сагати лябкьян. Сагали 
чучи лявкьуси адамличила пикрибикIес 
гIягIнили ахIен. Ишаб се биалра балхIе-
бикибси секIайчи тамашахIебирар. Гьа
чам дила нергълизиб таракан баргира. 
ВецIал минут хIерли кариира, дила кьям 
арбухайчи. Черрерхахъес тилади хIеба-
риб. Официантуни итара ишара башул-
ри, илкьяйда бетаънила илдас авара аги. 
ЧIянкIли, хуреглис хIезирад арц сахIейсу 
или буриб.

– Судлизи бедадли?
– Илизиб мягIна агара. Илар дахъал 

дархибдешуни дакIудирар, адвокат уцес 
чебиркур, замана бухъянбилтIан, илар 
заманара арцра харждирар. Ил ресторай-

зи гIур гьавхIекIили, цархIиллизиб хIед 
илгъуна хIебиру или вирхес саби калун-
си.

– Францияличила дила пикруми, багь
ла–багьлали дарсдирули сари. Пунтбиэс 
биалра франциялантас дигахъули бургар?

– Се биалра багьана буцили кьакьа-
лизи дурабулхъес, демонстрацияби ду-
радуркIес франциялантала чеббикIибси 
гIядат саби. ГIямрулизиб, бекIахъуди-
лизиб францияланти халаси сабурла бе-
гIти саби. Россиялизив халкьла ургав 
далхIедикибти пишнани виркьадли хIе-
чи гIяйиббиру. Франциялизиб сабурби-
ру. Ишаб метролизив кайили, лебилра 
алавчарти хIербикIахъули никуби кьи-
цIдируси адам чеваэс гIядатла секIал 
саби, хIятта илини кьицIдарибти никуби 
алавчар урцули диалра, илизи чилилра 
селра хIейру. Ишабти адамтала тIалаб-
кардеш камти сари.

– Франциялизиб хIед бегIлара гIяхI-
билзуси се леба?

– ГIяхIдилзути дахъал лер. Мисал-
лис бурасли Парижла архитектура. 

Разилира илдани ахIерабарниличи. 
Дебали тамашала саби Францияли-
зив шадив вашес. Ишар гьарил секIал 
декIар–декIарти сари. Гьарил шагьарла 
сунела хасиятра, тарихра лер. Север-
лизиб хIербирути кьяпIти саби, югла 
шайчибти гьамадли юлдашуни бетарар, 
гьалахили лерил секIал дала парижлан-
тани. Франциялантас чула улкализиб 
шадиб башес дигахъу, ил пергерси гIя-
дат саби. Иличибли халкьли чула улка-
личила балули саби, пикрумала дунъя 
гьарзабирули саби. Илдала арц лерли 
диалли, себиалра хIейсу, шадиб гьуни 
барес, гIяхIти хIялани акIахъес арц хар-
ждиру. Ну лебилра Франциялизи раира. 
Ишаб гIяхIси, чебяхIси даражала багьу-
ди касес вирар. Нуни чебяхIси даражала 
кIел багьуди касира – баркьудила пра-
во ва халкьани ургарти вачар–чакарла 
бархбасуни. Рахли къияндикалли – хIед 
хIукуматли кумекбиру. Ишаб сегъуналра 
урехи агарли хIериэс вирули сай. ЗягIи-
пикадли – аравиэс багьандан харжиэс 
гIягIнихIебиркур, медицинала шайчи-
бад урехи хIебирахъуси документ леб. 
Ишар дебали халати налогуни лер, амма 
илди чина харждирулил чедиули сари, 
хIу хIерируси шагьар жагали саби, кьа
кьурбазиб полицияли хIеруди бирули 
саби, гьар хIябал жумягIли хIела кьакьа
лизир сагати вавни дакIудирули сари. 
Париж гъал округличи бутIили саби.  
Гьариллис гьуни чебиахъуси мэр лев. 
Илди чула ургаб абзбикIули саби, чула 
округ жагаси, дигеси бетаахъес халаси 
къайгъи дакIубирули саби, сенахIен-
ну иличибли илдала бузерилис кьимат 
кабалтуси саби. Лерилра секIал пикри-
дарибхIели, Франция дигахъес гIяхIцад 
далилти лер. Нуни аргъилра – гIяхIтира, 
вайтира, балагьлара, дукелцIилара ле-
рилра улкназир ва жамигIятуназир лер. 
Селичирли Россияра Францияра мешу-
ли? Лерил секIал пикридарили рикIул-
ра, лерил секIал мешути сари, чIянкIли 
ишар мез францияла сари (дукаркIули 
сари). 

«Дила чумал романна игитуни 
дарсдиубти хIяланазиб хIербирули 
саби».

– Балулра, францияла мезличил хIела 
чумал жуз дурадухъниличила. Литера-
турализи секьяйда ракIири?

– Дила хала дудеш лукIусири. Илис 
МяхIяммад МуртазагIялиев бикIусири. 
Ил имцIаливан дарган мезли лукIусири. 
Ца жуз урус мезлира дурабухъунсири. 
Жуз гIямрулизиб себиалра сархес биубти 
даргантачила сабри. 2004–ибил дуслизив 
ил зягIипикиб; убкIар или урухриубра, 
илала баркьуди даимбарес, нуни пикри-
дарили жузи делкIес чесира. Гъай беди-
ли гIергъи, бетерхахъес гIягIниси саби 
(дукаркIули). Гьала–гьала илди диштIати 
хабурти сарри, 2020–ибил дуслизиб нуни 
цаибил роман белкIунра ва дураира. 
Гьанна дила авал жуз лер. Илди печат-
лизир ва электронный тяхIярли дура-
духъи сари. Франциялизир электронный 
жузи имцIали дигахъули бирар. Илгъуна 
тяхIяр экологиялис кумекласи саби.

– ХIела жузала бухIнабуцлизиб сегъу-
на биалра ца бяхIчибиз лебу?

– Наб хIялани дарсдиубти адамтачила 
лукIес гIяхIбилзули саби, илбагьандан 
дила чумал романна игитуни дарсдиуб-
ти хIяланачил хIербирули саби. Леб ро-
ман сунезирра, цабутIаван, анцIбукьуни 
Дагъистайзир кадиркуси. Наб дигулра 
Францияла бучIантани нушала улкали-
чила себиалра багьурли. Дила хала ду-
дешла хIянчи даимбаресра пикри леб, 
наб дигулра декIар–декIарти шалубазир 
сархибдешуни диахъубти даргантачила 
жуз белкIес. Литературала дурарад нуни 
суратунира дирулра, ва илдала халали 
ахIенти выставкаби дурадуркIулра.

– Дагъистайзиб выставка дураберкIес 
пикри лебу?

– Дигесли бири дураберкIес, амма 
Франциялизирад Дагъистайзи суратуни 
хес гьамадли хIебирар.

– ГIяхIси – суратуни дарх агарли?
– Наб дебали дигулра Дагъистайзи ра-

кIес. БегIла гIергъи Дагъистайзи ракIира 
20I2–ибил дуслизир. ИтхIейчирад дахъал 
секIал дарсдиубли дургар. Бархан Сары-
къум, Гъуниб, Дербент – илди чедаэс ну 
сеннира аркьяс. Дагъиста жагадешли 
ясиррурцниличи рирхулра.

Руслан Бакидов. 

Зайнап  
ГIялиева

Наб:  
«Учитель Зайнап…» 

дикIеная
Илала сипатлизиб се сабил аргъес хIейруси леб, чIумаси, гъузгъалдидеш 
дархси, бирхаудиличилси хIерлизиб чебиуси, чеди чехIебиуси, мурхьси, 
адам ясирурцуси, уркIила бухIнабси, малхIямси нешла цIакьдеш.

Учительла хан гьуни

Зайнап МяхIяммадтIагьировна ГIяли-
ева МБОУ УбяхI Казанищела дахъал ша-
лубарси лицейла, дурхIнас бяркъ бедлуг-
нила шайчирси, директорла заместитель 
цIакьси адам сари, илини адамла ванза-
личибси бузерилара, чеалкIуси наслулис 
бяркъ бедлугнилара багьа сегъуна сабил 
ункъли балули сари.

- ДурхIни, хIябцIали-авцIали дус гьа
лабван, гьаннара декIар-декIарти саби, 
- дукаркIули сари мугIяллим, - гьанна-
ра илдани секIал балуси, чучил варх ба
гьудлумала улкализи ухIнаухъес балуси 
учительла хIурмат биру. ДурхIначила 
гъайрикIухIели ил рарсрирули сари, дур-
хIнала дунъя сегъуна сабил, зилантачил 
илди секьяйда бархбасил балули сари.

- НукIун ишар, УбяхI Казанищелизир 
акIубсира, халараибсира. БегIти: неш-
мугIяллим, дудеш-адамтала ихтиюрти 
далтахъан, бурасли илди «коммунисту-
ни» сабри, дунъяличиб гьарилли ахъес 
чараагарси, бархьси гьуни ахIи, гIямрула 
цархIил гьуни дагьрилизиб агарти.

ДГПУ-ла химияла-биологияла студен-
ткахIели бузерила практика шилизибси 
школализиб дураберкIибсири, белчIуди 
хъараахъурли гIергъи акIубси шилизи 
чарриуб ва учительти хIебиуси школали-
зир рузес рехIрихьиб.

- Ну мурталра дила мерличир риъни-
личи рирхусири, - рикIули сари Зайнап 
МяхIяммадтIагьировна, - кабирхьуси 

гьарил дарсра наб гIилмула-хIялумцIла-
ла баркьуди сабри, илбагьандан бурги 
ФГОС-сани дузес дехIдихьибхIели, диги-
личил сагаси баркьудилизи ахъира.

ГьабгIергъидеш кавлахъули…
- Наб мурталра дигусири шимала шко-

лабазибти, гьарахъти мер-мусаличибти 
дурхIнасра, багьуди касес цагъунти им-
канти акIубли, лебтанилра хIурмат-кьи-
матла багьуди касесли.

Илини, гьарил дарсличир сагати тех-
нологияби пайдаладирули сари, чилалра 
кумек агарли дурхIни бучIахъес, багьуд-
луми даргахъес ва илди кайсахъес бур-
сибирули сари.

Иличила, барх бузутани, школализир-
ра, районнизирра черрикIибси мугIял-
лим риъниличила балули саби, илини 
ахъси даражаличир дурсри кадирхьули 
сари, дурсри ряхIятси тяхIярли детурху-
ли диалра, бучIантала сархибдешуни им-
цIали детарули сари.

Ил дукаркIули сари: - Ну гьарли-марли 
тIалабкарси учительница сарра. БучIан-
тани иличила балуси саби, амма набчи 
гьимбургули хIебирар – илдас ну мугIял-
лимцун ахIенра, илди руркъян ва багьуд-
лумала дунъяличи гьуниббалтан сарра.

Зайнап МяхIяммадтIагьировнас ца-
ибил даражала мугIяллимла у бедили 
саби, илини методикалашал школала бу-
зери къелгIеббикули сари, дурсри кадир-
хьнила устадеш гIебисахъули сари, суне-
чил бузути жагьти учительтас устадешла 
дурсри кадирхьули сари.

Лицейлизир авцIали дусличирра им-
цIаси заманализир, дурхIни руркънила 
шайчирси директорла заместитель сари. 
Сари автор риубли, чучи бахъла пикри 
битIакIести, сагадешуни пикридарили 
сари. 

СанигIятла рухIла пикруми…

Пахруличил сунени бучIахъутачила 
гъайрикIули сари.

- Ну мурталра хьулрикIусири нушала 
районнизибадти дурхIни нушачиб бу-
захъес, илдала ургаб тухтуртира биубли. 
Нуни бучIахъутани пашманхIериахъ-
убра. Гьанна районнизиб баэсцад кьадар-
ла тухтурти леб.

БекIлибиубси – жагьилтази бархьси 
гьуни чебаахъни саби, школализиб или-
чи имцIали пикри бяхIчииули, чебби-
кIибси санигIятла шайчир багьудлуми 
дедлугули сари. Бузери биалли, гьарил 
адам гIяхIси ветаахъес бегIлара чараа-
гарси саби. Бузери хIейгути дурхIни аби-
кьес гIягIниси ахIен, духути, хъалибарг, 
ши-шанти, район гIеббурцес гIякьлу леб-
ти, бузери дигути абикьес гIягIниси саби. 
Ил саби бегIлара мягIничебси.

МугIяллим рирхули сари, дурхIя бегIла 
гьалав инсан сайливан чеваэс гIягIни-
ли биъниличи. Гьаланачи, илала рухIла 
давла хIяссиббарни, сунела бекIлибиуб-
сигъуна сархибдешлизи халбирули сари.

- Нуша хъалибарглизир шел лерти-
ри. Нушала бегIтани гьарилла уркIилизи 
вегIла халкьличи, ВатIайчи, ванзаличи 
диги кайхьиб. Иличибра цIакьси селра 
лебси ахIен.

Зайнап МяхIяммадтIагьировна бузе-
риличи дигили сай, гьарли-марси адам 
ветарахъуси или, пикририкIули сари.

- Нунира дила муруйра, гьамадли 
ахIенти, амма дебали дархьти гIямру 
деркIира. Лерилра цIакьани бузерилис 
харждарира. Гьаннара, бучIахъути дур-
хIни агарли, гIямру пикридарес рирули 
ахIенра. Мурул ГIусман, нушала сов-
хозлизив бригадирли узулри, бусягIят 
шинничил халкь гIеббурцнилизив узу-
ли сай. Ну лерилра гIямрулизир учи-
тель сарра. Нуша бутIибси гIинцла кIел 
шали сарра, байхъала гъай бурили ле-
рил секIал иргъули дирехIе. ХIябал дур-
хIя халабаахъира, кIел уршира рурсира. 
Илди ункъли бучIутири, нушала гапра 
илдас савгъатли бирусири. ДурхIни ди-
гутани биркьахъули халахIебаахъира, 
илди халатачил бархли бузутири, гIяр-

зхIебикIули, зигархIебикIули, илдани 
мурталра нушала бирхауди марбируси-
ри. Рурсини нешла дякь буциб, учитель-
ница ретаур, барх бузутани буруливан 
гIяхIси мугIяллим сари, ну гаприкIули 
ахIенра, гьарли-марли илкьяйда саби. 
Илала дурхIнани Китайла мез руркъни 
чеббикIили саби.

Зайнап МяхIяммадтагьировнала дур-
хIни бегIтачи хIурмат-кьиматличил 
хIербикIули саби.

«Нуша Дагъистайзир акIубтира…»

ГIялиевхъала ца урши СВО-лизив 
кавшибсири, иличила гъай дехIдихьес 
хIерирули калунра, биалра иличира де-
таира. ГIялиевхъала хъалибарглис СВО, 
лерил секIал белгидарибсили бетаур.

ВиштIал урши СягIидли виштIахIей-
чибад гьунар камти балтахъусири, бархь-
дешгIевли калзусири. Заманалис гьалаб 
школа таманбариб, гIур чебяхIси даража-
ла багьуди касиб, школализив информа-
тикала учительли узулри. ГIярмиялизиб 
къуллукъбариб. ГIур халал узиливан, 
вягIда бигьи улкалис къуллукъбирули 
калун, гьаланачи Ботлихлизиб, гIур Аб-
хазиялизиб. БегIла гьалабтала къяяна-
зив Россияличил дархдикибти Украина-
ла мер-мусаличи ухIнаухъун.

Зайнап МяхIяммадтIагьировнани 
гьанбиркахъули сари: - ВатIан балтахъ-
антала бархIилис мубаракла ролик хIя-
дурбирулри. БархIехъ виштIалгъуна 
СягIидли къантIси багьахъни бархьиб: 
- «Савли хIушачил гъайхIевхъасли – 
дехIдихьили сари». Илис гьалаб бегIтачи 
белкIунсири: - «Урухтус ва верша сай… 
ЦархIилван ну илдачила пикриикIес 
вирули ахIенра, хъарбаркь таманхIеби-
рути, уббулкIути, чучи хъарбарибси мер 
бархьбалтути, пяхIли бетихъути. Наб 
цIахбилзули саби мерла халкьла гьалаб. 
Нушани чедаибти, чедуркъубти нуша-
ла дурхIнани мадагьаб. Ну биалли бегIла 
гIела ветаайчи аркьяс. Набзи хIуша сел-
ра мадикIудая»… «За боевое отличие» 
медальличил шабагъатлаварибсири ва 
Жуковла медальличи гьалаихьибсири. 
Папасныйла мякьлав СягIид кIинайсра 
вяхъиб. ГIурра дявила гьаларти къяя-
нази чарухъун. Илини «сунела дурхIни 
бархьбатес хIейрулри. Илдас ил нешла 
мезли: «мени яшларым- дила дурхIни» 
викIулри. ВерхIел баз СВО-лизив левли, 
гьачамалра сунела офицерла погонти 
урасили ахIенри.

2022 ибил дусла сентябрьла 7-личив 
гIергъиси дявила хъарбаркь таманбарес 
дуравхъун. ХIярхIубала заблиубти бур-
гъантази гIелумбизахъес буйрукъбариб, 
дурхIни ахIерабирулри сай гIелав калун. 
Илав верцес бетхIеур…

Россияла Президент В.В.Путнна 2022 
ибил дусла ноябрьла 9-личибадси хIук-
муличил, цаибил танкабала взводла, 
9-ибил танкабала ротала, 3-ибил тан-
кабала батальонна старший лейтенант 
СягIид ГIялиев Гъабзадешла орденничил 
шабагъатлаварили сай (вебкIили гIер-
гъи). БегIтани уршила бебкIа сабурличил 
кьабулбариб. Илдас СягIид мурталра ми-
цIирли сай.

Илдани чула халалгъуна урши Сол-
тIанничира пахрубирули саби, ва ил ул-
кала патриот сай бикIули саби.

- СолтIан ункъли учIусири, заманалис 
гьалаб школа таманбариб, юрист ветаур, 
- бурули сари Зайнап МяхIяммадтIагьи-
ровнани, - Карелиялизив, улкала дазу-
личив гIярмиялизиб къуллукъбирули 
калун, гIур судла пристав ветаур. Кьан-
ниван РФ-ла гIярмияличил вягIда бигьун, 
ва къуллукъбарес арякьун. 2022ибил ду-
сличивад Россияла сагати областуназив 
командировкаличив сай. СВО-ла дявила 
анцIбукьуназир бутIакьяндеш дирули 
сай. Сунела командир вяхъили гIергъи, 

илала къуллукъуни сунечи чесили, бур-
гъанти урехи агарси мерличи дураиб. 
Хъарбаркь таманбирухIели дакIударибти 
гъабзадеш ва игитдеш багьандан «Гъаб-
задеш багьандан» орденничил шабагъат-
лавариб.

Илала дигеси хъалибарг леб, хьунул 
Равзатра хIябал дурхIяра.

ГIялиевхъала мурул-хьуна уркIби уре-
гал дурхIнала рурсбани ва ца уршини ва-
надирули сари. ГIямру даимдиубли сари. 
Илкьяйда даимбиубли саби улкала иги-
туни патриотуни абилкьуси ГIялиевхъа-
ла наслу. Школали, бархкьябани, хъулир 
дирутани изуси уркIила дард тIашиули 
ахIен, амма гIямру даимдарахъес ку-
мекбирули саби. Сунела уркIила мурхьти 
хIяланазир мугIяллим сарси Зайнап ГIя-
лиева, чеалкIуси наслулис бяркъ бедлуг-
ни багьандан, хIурматла грамотабачил, 
баркаллала кагъуртачил, РФ-ла багьу-
дила отличникла михъирличи биршуси 
лишанничил шабагъатларарили сари. 
ГIур се бурес вирара? «Учитель, хIела ула 
гьалав…»

ГIяйшат Тажудинова

* * *

Цалица гьаладяхI къуждирули, арда-
шули сари бузрира дусмира, гьалабяхI 
башес бамсурси, ахирагарси, гьарахъ-
дешлизи аркьуси, бухъянси поездла ва-
гонтиван. Ахъибси гьуни чебиахъути 
лишанти – нушала гIямрула анцIбукь-
уни сари: умути адабла сархибдешуна-
чи разидеш, багьана агарти гIяйибтала 
кьутIкьудеш, чедицIахъес хIейрути де-
тахълумала улкьудеш. Лерилра илди, 
нуша диргIядиргули, чула ургар дархили 
сари, ва лерил секIал гIяхIли сари ибси 
гьанбикуни алкIахъули сари. Илдигъун-
ти гIямруличил баришдиубли «вайли 
ахIенра – алкIулра хIердирулра» дикIул-

ра, амма гIямрулизивад Анвар Аджиев 
арякьунхIели, лерил секIал гъятIардякьи 
сари или гьанбикиб, лерил секIал гъудур-
диуб, дарсдиуб, диштIакадаиб, деркьиб, 
ранг агардиуб пагьмула хьулани. Халаси 
поэтла дунъяла гьуни каберхурлири…

Литературализи ил 30 ибти дусмазив 
вакIибсири, ухIнавхъунсири бирхауди-
личил, лебтачилра бутIацугли гъайикIу-
ли, амма бегIла гьалабси, гурбухъунси, 
тIинтIбиубси, лебтанилра кьабулбариб-
си машгьурдешла ахъдешличивхIелира, 
чула пагьмула гьунчиб бамсурти, яра 
пагьмулизиб абзбикIули, чедибдеш сар-
хес хIебирули децIлизи биркути зиланти 
къужбирули, кьакьабирули мявализибад 
дурахIебушиб.

Мурталра поэтли 
кавлусири

Нушала журнал бучIантас Дагъиста халкьла писатель Камал Абуковла 
поэтличила гьанбикуназирад бутIни гьаладирхьулра.

Анвар Аджиев – нушала пагьму-
чебси интеллигенцияла чеббикIибси 
кьукьялизивадсири, чунира чилалра 
гIерхIедирули, саби лебтигъунтили кав-
лути, гIямрулизибра, литературализиб-
ра. Ил сунела заманала поэт сайри, се 
биалра барсбирусила, революциялигIев-
сила, иличи че дарсдешуначи къаршиси-
ла гIердируси ахIенри.

Къиянси ахIен машгьуриэс, цархIил-
тани хIебуруси бурули, хабарагарли 
декIарти далуйти дучIули, Анварли цар-
хIил гьуни чеббикIиб,  имцIали къиянси: 
илини цархIилтани лукIутачила лукIу-
сири, амма декIарли, сунечицун хасси 
белкIличил.

Пагьмуртазив ил хIеркIгъуна сайри, 
чумал гьунчибад урхьнази бухIнабурху-
си: назикси лирикала, дурхIнас лукIути 
назмуртала ва поэмабала, бархьли чей-
гуси сатирала ва дукелцIила назмурта-
ла, рурхIуси лямцIличил шурдалтнила 
чеввикIибси уста поэт сайри. Илала зай-
дикIути дигайличила назмурти, дукел-
цIиличил белкIунси «Къайсар Къалабу-
заров» бикуси поэма, «Аъбяхъибси цIуба 
бятI» бикIуси дурхIнас белкIунси хабар 
къумукъла поэзиялизир – гIур чинарал-
ра агарти, чердикIибти сари.

ГIурра ца шали леб Анвар Аджиевла 
пагьмулизиб, илис хьулчи агарли би-
алра, нушани гьанхIебушили кавлуси: 
театр ва поэт. Анвар ГIябдулхIямидович 
къумукъла театрла коллективлис чула 
адамра сайри – машгьурси поэтра,  гьа-
рил секIал хIяссиббируси устацун ахIи, 
дунъяла ва классикала чеббикIибси 
драматургия сунечи чилра ахIейкесли 
чебетаахъили къумукъ мезличи  шур-
балтуси, театрла бутIакьянчира сайри… 
Илала, вецIличирра имцIали пьесаби, 
къумукъла театрли кадихьили, халкьлис 
гьаладирхьули сари…

Наб гьаниркули сай Анвар ГIябдул-
хIямидович писательтала съездунала 
трибуналичив – гъайулхъи гъузгъалди-
дешличил, амма сунела пикрумазив че-
кайзурли вири… Илис чилра бурсиварес 
хIейгахъи, сунела пагьмула халадешли-
чил, хIурматчевдешличил чилра уркIи-
агархIейри. Амма нушани жагьилтани, 
литературализибси бузери сегъуна сабил 
багьуртани, балусири секьяйда назмули-
чил узулил, гьарли–марси уста.

Нуни илала цаибти белкIани чедаира, 
илини белкIунси назмула къяй балхIе-
бири, илини сагаси къяй лукIи, илала ца 
назмула чумал жура дири, гьарил жура 

таманбиубси, лугIянбарибси даража-
лизиб бири. Илини вецIал журала назму 
делкIи, илдазибад кабяхъес ца чеббир-
кIи. А.Аджиев назмула къяяни гьайдиру-
ли хIевзи, гъайла уркура тIашхIебилзуси 
хIейри. Лерилра илини делкIунти халали 
ахIенти кIел томлизи кадурцар. Илар по-
этла пагьмуличи чекайзурдешцун ахIен 
дакIудиубти, илар адамла дунъяличибси 
гIякьлулара гьунар леб: илини анкIира 
арцIира декIардарес балусири.

Ил мурталра чинавалра поэтли кавлу-
сири – лукIули стола гIела кайили, суне-
ла хъалибаргла ухIнав. Арабарес хIейру-
си изайзив декIли зягIипхIелира Анвар 
ГIябдулхIямидович хъулив галстук че-
кахъили вири, камси заманалис чинаб 
биалра бетурхуси, жавабкарси совеща-
ниеличивад камси заманалис чариубси-
ван.

Наб гьанбиркули саби, Анвар Аджи-
евличила гьанналис нуша гъайкадухъи 
ахIенра или. Ил мицIирли левалхIели 
чила мякьлар дузулрал, чичил ихтилат-
дикIес игъбар баилил, чизибад устадеш 
касес бетаурлил хIергъили калун. Бе-
гIлара хIейгеси – чи ветахъахъилрал, 
мар–марли, гьаннара нушани аргъили 
ахIенра.

Камал Абуков



12

Дагъиста хьунул адам

Жамиля  
Мелесова

ГIямрула ва бузерила 
гьуни баргес

Нуша тамашала заманализир хIердирулра. Нушаб мурул адамтачил ца 
къяйлизир дузесра, хьунул адамти диъниличила хъумхIертесра гIягIни-
ли саби. БегIлара къиянси биалли, лерил секIал цагъуна даражаличир 
дихIес саби.
Жамиля Мелесова, коммерцияла ахIенси, автономный журала, чеим-
цIаси багьуди бедлугуси «Финанс-Групп» организацияла директор сари. 
Илини дахъал далдуцунас гьуни чебиахъули сари, балансличила, бухгал-
терияли секIал хIисаблизи дурцниличила, биштIаси ва халаси бизне-
сличила лерилра секIал далули сари ва илди багьудлумачи цархIилтира 
бегIбирули сари.

Сунела гIямрулизир белгиси далилли-
чи хъарихъули сари: «ХIед барили хIей-
гуси секIал цархIиллис мабирид, хIед се 
барили дигули риадра, хIуни цархIилта-
сра илкьяйда бирен».

Жамиля Мелесова – дебали сарерхурси 
сари. Бузерила бархбасуни, сунела хIур-
мат, куц-кабиз, халати далдуцуни дура-
дуркIес устадеш, иличи че мурталра хал-
кьличил гъайрикIни, илхIелира дахъал 
мезани дузахъули. Илала бекIлибиубси 
далил: «ХIуни себиалра бирули риадли, 
хIянчи биаб, хъалибарглизиб буркIуси 
замана биаб, гьарил секIал лерилра цIа-
кьани кайхьили барес гIягIниси саби».

Илала пикри хIясибли, сархибдешуна-
чилси хьунул адам – бузери дигуси, су-
нечи сари рирхуси, мурад сархуси, суне-
чи гIяхIси хIеруди бируси, сурсатуначил 
гIерруцибси, гIурра цархIилтира… Илала 
уркIи кабихьибси себиалра леб, спор-
тли риркьули сари, гьай-гьайра дахъал 
секIал дучIули сари…

Джамиля Гъунибла районна Со-
гъратльлизирадси сари. БехIбихьудла 
классунала багьуди шилизиб касиб, гIур 
илдала хъалибарг МяхIячкъалализи 
гечбиуб, 90-ибти дусмас гьаларти дус-
мазиб. Школализир ункъли ручIусири, 

имцIаливан физика, математика гIяхI-
дилзутири. Илала неш экономист сарри, 
ишбархIира финансово-экономический 
колледжлизир дунъяла экономикала ва 
экономическая географияла дурсри ка-
дирхьули сари. Дудеш биалли санигIят 
хIясибли суратуни кайсан, художник 
сайри, школализир черченияла дур-
сри кадирхьусири. Художник сайливан, 
бахъал цархIилтаниван, дархибти ур-
чIемцIали ибти дусмазив, сагати гIямру-
личи бурсивиэс хIейуб. Мелесовхъала 
хъалибаргличи, бутIначи бутIибси СССР-
ла улкала халкьличиван, къияндешуни 
дяхIдизур. Жамиляла узи декIли зягIи-
пикиб. Ил араварес багьандан дахъал 
арц гIягIнилири. Джамиляс нешлис ку-
мекбирес чебуркъуб, неш итира хIя-
бал мерличир рузулри. 14 дус риубхIели 
илини картошкаличил пирожки дирули 
дирцулри, цазаманлизир школализирра 
ручIулри.

- Илди исулрив? Илди дуцIарти пи-
рожкиби саррив?

- Исулри. Нушала овощуни умудиру-
си машина лебсири. Илала кумекличил 
картошка гьамадли умударес бетарулри. 
Шинничил хамирличил бетIу балшес 
бурсириубра. Дертурти ниъличиб башес 

дурхъали кабилзулри. ГIур нушани кон-
тейнер асира ва биштIаси берк-бержла 
тукен абхьира. ГIур нуни кафе бузеска-
ира.

Бизнес тIашбалтухIели гIяхIцад къи-
яндешуначи ряхIягира. Рузули бурсири-
эс чебикиб, гIягIнити документуни ди-
цIахъес, гIякIаби, налогуни, дедлугес…

Илкьяйда нуни нешлис кумекра бари-
ли, Москвализи ручIес рукьесра арц ду-
чира. Школа таманбарили гIергъи, бахъ-
лисван наб ДГУ-лизир ручIес бетаурси 
ахIенри. Дила багьудлуми Дагъистайс 
даили ахIенри… Ну Москвализи арря-
кьунра.

- Секьяйда гьунибаиба хIед Москва?
- Буруливан, палтарличи хIеръили 

гьунибаиб, гIякьлуличи хIеръили гьу-
нирратурра. Нуни итар 4 университет-
лизи документуни дедира ва лерилра-
лизи карерхурра: Плехановскийлизи, 
РУДН-лизи, шила хозяйствола академи-
ялизи, РФ-ла правительствола Финан-
сунала академиялизи. РучIес, бегIлара 
хIерриэс дургIели кабилзуси, общежити-
елис базли 8 къуруш дедлугуси, Финан-
сунала академия чеббикIира. Москва ца-
гьакIли белшес бетарули ахIенри, я дила 
нургъбачи ил бирхули ахIенри! Халкьла 
гIякьлу бархьси саби. Наб гьанбиркусири 
дучибти арц байхъала дус диур или, илди 
ца базли адерхур…

Москвализир акIес хIерирниличи ша-
крикили, умудеш бируси мерличир рузес 
рехIрихьира. Дай-дугиличирад шалади-

кайчи тукейзир чIябурти ицули рузи-
ра, гIур ручIес аррашира. ХIери-гIергъи  
гьанкI ахъес камси замана лебсири. Гьа-
лакли хIядурдирути лапшали рукусири, 
цацахIели хурег хIябал бутIаличи бур-
тIули ририра. Столоваялизир рукес наб 
дебали дурхъали кабилзулри. Нушани 
аберхурси майонезла пачка кьисбарили, 
убкалунси майонез кьацIличи бушкили 
букусири.

Гьачам лапша дукули лерли, ишкьяйда 
хIерриэс бархьси ахIен или пикрирухъ-
унра, ва набзи нуни мискинни хIерхIе-
риэс гъай бедира! ХIянчи барсбарира, 
курьер ретаурра. 4-ибил курсличибад 
бехIбихьили Москвализиб лебилра бузу-
ли, бархIехъуназиб бучIули бирар. Ишаб-
ти жагьилти саби бегIтани абилкьули 
хIербирути.

Наб дила белчIуди хIясибли хIянчи 
гIягIнилири, кIидарш мерличи хIянчи 
баргес дугьаризурра, ихтилатуначи ря-
кьунра. КIидарш! ХIера ил кIидарш ибил 
ихтилатлизиб набзи 1С программа ба-
лулрив или хьарбаиб. Ил нуни хIулбани-
ра чебаибси ахIенри. Нуни балулра ира ва 
хIянчиличи руцира. ИлхIейс, ихтилату-
ни дурадуркIутала лерилра суалти нуни 
уркIиличир далулри.

РакIилра хIянчиличи се бирусил ба-
лули ахIенра. Илаб наб 9 азирла алапа 
лугусири, куръерли рузули нуни хIябал 
азир сарри кайсути. Илар рузуси хьунул 
адамлизи нуни се бирусирал чебаахъес 
тиладибарира, бархIехълис хIянчи ар-

гъили бекIриубра. Баз дикили гIергъи, 
юртани лушутала ца майданна бекI бух-
галтер ретаурра, хIябал базли илдигъун-
ти 12 майдан къелгIердикулри, кIел дусли 
лерилра хъулри лушуси компанияла бекI 
бухгалтерли каратурра.

Ну илхIели 25 дус риублири.
Москва халкь хIербируси шагьар 

ахIен, ил халкь бузуси шагьар саби. Нуни 
гIяхIцад арц дучили МяхIячкъалализи 
чарриубра. БегIтас кумекбарира, МФЦ-
лизи хIянчиличи кариира ва 2010 ибил 
дусличи бикайчи илар рузули калунра. 
ГIур ну хIянчилизирад къябрердира. Ца 
дус арадеш къулайбирули калунра. Леб-
танилра балуси саби 2010 ибил дусла 
декабрьличиб Москвализибад МяхIяч-
къалализи лябкьуси самолет, ахъбиэс 
хIебиубли «Домодедово»-лизиб кабик-
ниличила. Ил кIел бутIабиубли каби-
кибсири! Илаб кIел адам бебкIибтири, 80 
дяхъи-хъаслизи бикибтири. Кьисматли 
ну ил самолетлизир ралрикахъира…

- Илала асар секьяйда чебарбукири?
- Бахъал цархIилтаниван чебарбуки-

ра. Дигахъира хъумартес, амма бетару-
ли ахIен… Дуслис ну рашуси дякь бета
хъахъира…

- ГIурра сагали хIянчи?
- ИтхIели Дагъистайзиб нуни санигIят 

бяркъурси риъниличила балулри, чула 
бизнес бузахъути, себиалра гIеббурахъ-
ес набчи дугьабилзулри. Нушала халкьли 
чула бизнес бехIбирхьухIели се бирусил, 
секьяйда бирусил балули ахIен. Нуни бух-
галтерти бурсибируси багьудила центр 
абхьира. Гьанна дила «Финанс-группа» 
бикIути, адамти санигIятличи руркъути, 
чумал компания лер. ИшбархIи, эконо-
микала, финансунала, юриспруденцияла 
шайчиб санигIят балути адамти биули 
ахIен. Нушани бурсибарибти лебилра 
хIянчиличил гIеббурцулра. Илала дура-
бадра нушала санигIят хIясибли акIа
хъубси бухгалтертала сообщество леб, 
илаб хIянчила мерани дакIудиубхIели 
балахъули дирехIе. ВегIлис дигуси хIян-
чи бирнили сархибдешуни детарахъути 
сари.

- ХIу регIти гIямру секьяйда сари?
- Гьанна, ну регIти гIямрулизирра ле-

рил секIал далдикили сари. Пахрубирул-
ра дила гIяхIси мурул Юсуп Юсуповличи, 
пергерти хала дудеш, хала нешличи. Ил 
дила шилизивадси сай. Нушала тухум-
тала гелешмеш рургнила балбуцличир 
тянишдиубтири. Нуша хъадиайчи МИД-
лизив мез шурдалтули узусири, илини 

чумдехIал мезани далули сай; Дагъи-
стайзи чарухъи, ишабси багьудила цен-
трлис бекIдеш дирули узули сай.

Гьанналис нушала дурхIни агара, Ал-
лагьли кумек баралли дурхIнира алкIан.

Жамиля, лерилра секIал, хъалибарг, 
дурхIни, алавтачилти бархбасуни хьунул 
адамлизирад дигахъути сари рикIулри. 
Хьунул адамли гьаланачи багьес чебси 
саби чинаб гъай бурусил, чинаб хIебури-
ли балтусил, мурт шин картIутил, мурт 
илди ушкутил. Илини хьунул адамтас 
гIякьлура, сабурра дулгулри ва бегIлара 
мягIничебси чуни саби дигахъес бурси-
биъни саби рикIулри.

Гьалар наб ну дигахъес балуси ахIенри. 
Иличи ну мурулли бурсирарира. Нуни ну 
ахIерарарес, хIурматбирес, дила пикруми 
детурхахъес бурсириубра – илкьяйдацун 
нушала гъамти адамтас кумекбарес им-
канти алкIули сари. ГIямрулизибра биз-
неслизибван вегIличи вегI вирхули виэс 
гIягIниси саби, илхIелира вегIла гъамта-
ла халаси кумек хIяжатбиркули бирар.

Хьунул адам талихIчерли риалли, ила-
ла алавчарти лебилра талихIчебли бирар. 
Нушала улкализиб чучи себиалра чейсу-
ти, гьалабяхI башес дигути, бузахъуси 
санигIятлизиб сархибдешуни дирахъути 
хьунул адамти лебниличи дебали рази
лира.

Виолетта Ратенкова  

Рамазанова Дианани  
касибси сурат

Шила улизиб илала тарих чебаэс ви-
рули сай. Илди мер–мусаличивад гъар-
мука Тимур (Тамерлан, Темир–акъсакъ) 
арякьунсири. Милигдешли хIялагарба-
рибти Тимурла бургъанти башес бирули 
ахIенри, лерилра хIуркIби, шараби деру-
бли дургулри, урунжуни дигIяндарилри, 
гIинзурби гIянжили дицIахъилри, илди 
даргес вирули ахIенри. ВалкIа Тимурла 
буйрухъ хIясибли, бургъантани декIар–
декIарти даршал мерличиб ванза укъес 
бехIбихьиб. Илдала гъаза дугIли архIе-
бякьун, верхIъибил бархIи, гьарилли чус 
гIягIниси кьадарла шинкIадеш баргиб. 
Урчи, валруми шинни дахун, амма ар-
кьухIели, ханна буйрухъ бетурхахъули, 
илдани гIинзурби сагали гIянжили ди-
цIиб. Илкьяйдали бетаурсири шила у 
Темиргое, урус мезличи шурбатурхIели 
«мегьла гIиниз».

19 ибил даршдусла ахирлизиб ил мер-
личиб Владикавказла мегьла гьунду-
рала Петровская кьялиличиб станция 
дакIубиуб. Поездуни дашес дехIдихьиб-
хIели, I894 ибил дусла январьла цаличиб, 
поездуначиб башантас юрт тIашбатур, 
азбука Морзела ца аппарат кабихьиб. 
Багьла–багьлали, командировкаличи 
бархьибти мегьла гьундурала хIянчи-
зарти Темиргоелизиб хIербирес бехIби-
хьиб, гIур алавти шимазибадти адамтира 
хIербирес ила бакIиб. Илдала дурхIни бу-
чIахъес школа абхьиб.

Темиргое халкьла ургаб балагьла ан-
цIбукьуначилра хъумхIертеси тарихли 

бетаурси саби. 1919 ибил дусла августла I8 
личиб станцияла юртла гьалаб, револю-
цияличи къаршиси «дубурлантала» пра-
вительстволи, Уллубий Буйнакъскийли 
бекIдеш дируси большевикунала кьукья 
уркIецIиагарли кабушибтири.

Дявила–шаригIятла судличир У. Буй-
накъскийли гIергъити гъай дурибтири.

– Ну дубуртазив халаваибсира, дубур-
ла халкьла гIямрула къиянти шуртIри 
дяркъурсира. ХIушани ну кавшес диру-
дая, гIурра нугъунти азирти кабушесра 
дирудая, амма халкьла ургабси сагати 
гIямруличи хьул кабушес хIедирудая. Ну 
чIумали вирхулра Совет хIукумат чеди-
биркниличи, чедибдеш сархес багьандан 
вебкIесра хIядурлира!

Станцияла юртла бяхIлизир хIярхIу-
бала т1ярхъуби кали сари. Алхунти рево-
люционертас станцияла гьалаб памят-
ник тIашбатурсири. Мерс дакьунхIели 
памятник гъятIбииб, челябкьлализиб ил 
сагабарибсири.

1970–ибил дуслизир Дагъистайзир 
цIакьти мерс дакьунтири, дахъал гъятI-
биълуми детауртири. Лебилра улка ну-
шаб кумекличи музабухъунсири, 

ИшбархIи Темиргоелизиб кIел азир 
адам хIербирули саби. Илдани чула шила 
урхIмешуахIенси тарихличи пахрубиру-
ли саби, ва чучи бакIибти туристунази 
дигиличил гьанбуршули саби.

ХIядурбарибси Гульнара Асадулаева 

Темиргое

Жагаси, дигеси, игитси 
учительницала сипат
Татьяна Гамалей дахъал дусмазир ДГУ–ла филологияла факультетли-
зир преподавательницали, МяхIячкъала шагьарла бекIла заместительли, 
шел дус миллатла политикала Министрли рузули калун, гьанна «Дагъи-
стан» журналлизир рузули сари.

– Гьанбиркулив хIуни студентунас ка-
бихьибси бегI гьалабси дарс?

– Цаибил гьанбиркули ахIен: ил-
хIейчирад 35 дус ардякьи сари! Ункъли 
гьанбиркур: дурути кадерхурли, буреси 
хIебалули тIашкаризурхIели, балхIеби-
кибси, тIягIямагарси  лехIдеш чебилхьан 
или урухкIули. Илгъуна бетхIеур, ЧевяхI-
сини ахIерарарира.

– 90–ибти ва 2000–ибти дусмала сту-
дентуни селичибли декIарбулхъулри?

– Наб гьанбиркуливан 90–ибти дус-
мазиб филологияла факультетлизиб 
бучIути студентуни бегIлара «цIакь-
ти» сабри. Лебилрара–сера студентуни 
4 – 5–ла кьиматуначил бучIулри. 2000–
ибти дусмазиб гIяхIтигъунти студен-
туни дурала мерличи бучIес арбашес 
бехIбихьиб, бучIес жагьти дурала ул-
кназира арбашулри. Бахъалгъунти, 
чула санигIятла чеббикIибти устнира, 
нушачибад арбякьун. Шагьарла халкь 

цархIилти бетаур, барсбиуб нушала 
студентунира.

– 70 – 80–ибти дусмазиб, хIуни багьу-
ди кайсуси замана сегъунти сабри сту-
дентуни? Сегъунтири хIела студентла 
гIямру?

– ДучIес кадерхес диъни, нушани  
гьарли–марси талихIлизи халбирул-
ри. Преподавательти пергерти сабри. 
Студентунас гIелакабулхъес дигуси 
ахIенри, секIал хIебалутили биэс уруз-
кIули,  цIахбилзутири. Студентунала 
гIямру цIаличиб къазанван руржулри: 
нушаб дигахъулри жагьтала театрти, 
чесабашулри КВН, студентла шел дусла 
гIямрулизир нуша фольклорла экспеди-
цияличи дякьунра (нушала кьукья Ла-
кла районнизи бякьунтири), пионерта-
ла лагерьлизи (Краснодарла крайлизи), 
стройотрядличил, дунъяла мусисирт 
Тюменнизи, Дербентла районна хабар-
ла тIутIила унхърази, цацабехIти кон-
сервобала заводлизибра калунтири). Ну 
рахъхIи пикририкIули калунра – дила 
гIямрула гIяхIсигъуна, дебали шаласи 
бутIа студентла гIямру сари или. Гьарли–
марли илкьяйда саби.

– Преподавательла хIянчи гьамадси 
ахIен. Секьяйда хIуни илгъуна мах хIечи 
чесири?

– Жагаси, дигеси, игитси учительни-
цала сипат лебсири, СССР–ла кинофиль-
мабани акIахъубси, наб илгъуна рета-

эс дигусири. ХIуша дукаркIес асубирар, 
амма нуни Крайний Северлизир рузуси 
гьуни чебиахъуси хьунул адамличи хIу-
шачир учительницали рузес дигахъира 
или кагъар белкIунсири. Жаваб хIеба-
кIиб – дила талихIлис бургар. ГIур, ДГУ–
лизи ручIес карерхурхIели, школа ранг 
агарсиван биуб, ВУЗ–лизирти гIямру та-
машалари, анцIбукьуначил давлачерти-
ри. Илар аспирантурализир ручIухIели, 
Ленинградла пачалихъла университетли 
лерилра секIал якьиндариб. Ну дила фи-
лологияла факультетлизи чаррухъун-
ра. Иличи нуни пахру бирулри, ил дила 
талихI сабри. Ну ручIахъутачил рузесра  
кьадарбиуб.

– ХIед дебали хIейгибизурти студен-
туни сегъунти сабрил бурес рируду?

  – Наб гIяхIхIебилзути «вайти» сабри – 
азгъинти, селра тамашахIебилзути, чула 
чеаслуми таманхIедирути – баргес, бел-
чIи таманбарес, балкIси бархьбарес хIе-
бирути. Гьай–гьайра илдигъунти лебри, 
илди багьандан урузкIес чевкъулри.

– Илдачи ургIебли, сегъунти студен-
туни хIед дигутили бетаура?

– ИмцIаливан цахIнабси хIянчили 
диги алкIахъулри, илбагьандан набчил 
дипломла хIянчи лукIутачил гъамти 
бархбасуни гIяхIцад заманалис кавлули 
дири. Мурталра тамашабилзан саби бе-
гIси пикри лебти, илдас «кьисматла бе-
гIти» викIесра вирар. Гьай–гьайра парх-

бикIули ухути, гIяртистуначи мешути. 
Илдигъунти гьарил курслизиб къарши-
биркур, имцIаливан журналистикала 
отделениелизиб.

– Сегъунти пикруми акIуба, МяхIяч-
къалала администрацияла бекIла заме-
стительла къуллукъуни дузахъес гьалаб-
ихьибхIели?

– Илди гьамадли ахIенти бурхIни сар-
ри, гьалакли гIякьлулизи дуцес чараа-
гарти багьахънибала халадешли пикру-
мазиб гъяж алкIулри. Рархибдешлизиб, 
гIячихъдеш дакIубиуб, нуван пикриби-
кIути чумал адам баргес, илдачил ца ко-
манда барили рузес, арзес виэсти масъ-
улти ахъдурцес бурсириубра.

– Миллатла политикала Министрла 
къуллукъличирти шел дус. Сегъунти сар-
ри илди, хIела дагьрилизи секьяйда мина-
диуба?

– Рузес иштяхIдулхъулри. Къаршиди-
кибти къияндешуначила гъайхIерикIус 
– гьанна гIяхIти шалубицун гьандиркули 
сари. Нушани бархьси гьуни чеббикIира 
или гьанбиркули саби: сецад биалра им-
цIаливан халкьличил гъайдикIес, илда-
ла мякьлар диэс. Дигиличил гьандир-
кахъулра районтази, гьарахъти шимази 
дурадеркIибти архIяби, нушала далду-
цуни «ГIяхIялдеш», «Секьяйда хIерирул-
ри, унра?». Илди гьунибаънибачир адам-
тани тамашала пикруми дурулри, саби 
бусягIят чебаргъибтиван биъниличила, 
цали–цала иргъниличила, гъамдеш ка-
дизниличила, чула кьадри–кьимат аргъ-
ниличила.

– Миллатла политикала масъалализи 
гъудуриэс наб дигули ахIенра, амма ца 
суал леб. Туризмала шайчибси, ил масъ-
ала нушачиб гIяхIли тIинтIбиубли саби. 
ХIуни нушачиб туризм гьалабяхI баш-
нилизир чедиути гIяхIтира вайтира се-
гъунти сари?

– Югла шайчибси Европала улкна-
зирти тяхIяр–кьяйда пикридарибхIели 
аргъесли саби мерличибти халкь ту-
ристуназибад бамсурли биъни, тури-
стунани экономикализи лебхуси хайри 
кахIесили, паргъатли хIербиэс дигахъу-
ли саби илдас. Туризм бузахъухIели, се-
кьяйда пикрибаралра, халкьла гIядатла 
гIямрулизи бахъал дурала адамти гъу-
дурбирули саби, илдала баркь–бац мерла 
адамтас мурталра-декIар гIяхIдилзули 
ахIен. Дагъистайчила гъайикIалли, или-
ни гьанналис бирули саби сунечи адамти 
жибарес, нушала «хIянчи агарси регион-
низиб» туристунани адамлис хъалибарг 
абикьес имканти лугули сари: кафели-
зир, ресторайзир, бамсриихъути мера-
начир, машинаби дикнилизир хIянчила 
мерани детарули сари. Туристунала пал-
тарличила гъайикIалли, бамсриахъес 
бакIибти адамтази хIушаб дигуси тяхIяр-
ли дегIмадирудая дикIес нуша хIедирехIе, 
ламбикIуси берхIилиу гьаргси чархли-
чил дурабулхъес арадешлис урехиласи 
биъни туристунанира аргъес гIягIниси 
саби. Илкьяйда цаличи–ца бурсидирехIе. 
БегIлара мягIничебси, дила пикри бура-
сли, хIейгахъира гьар–чинаралра лай-

1973 ибил дуслизиб Гамалейхъала хъали-
барг Хасавюрт шагьарлизибад МяхIячкъа-
лализи гечбиуб.

Дудеш – Владимир Владимирович «Даге-
станская правда» газетализив узес вех1и-
хьиб.

Неш – Мария Валерьяновна Попова са-
нигIят хIясибли библиотекарь сари.

дакIибти нясдешуни багьандан, хIериэс, 
бамсриахъес шуртIри агни багьандан ду-
рабад бакIибти халкьла гьалар урузкIес. 
Ил шайчир, лерилра гIяйибти бекIахъу-
дила шуртIри гIердурцути кабизуначир-
цун ахIен, халкьра чус дигуси тяхIярли 
вяшбикIули саби, умудеш гIеббуцес бур-
сибиубли ахIен.

– БусягIят «Дагъистан» журналлизир 
рузулри, илала мягIничебси бяхIчибиз 
культура саби. Иличила камсиван гъай-
кадулхъехIе.

– ГъайкадулхъехIе. Бурес дигулра, 
«Дагъистан» журнал культураличила-
цун ахIен, ил лебилра шагьарла гIямру-
личила саби. Илини тарихла бархбасу-
начила бурули саби, илаб гьайгьайра 
культуралисра мер леб, илизиб адамта-
чила бурули саби, чули дунъя балнили-
чил, гIямру иргъниличил, бахъал адам-
тала кьисматуначи асар барес биубти.

– Концертуни, спектакльти, выстав-
каби, литературала ва кинола бархIехъ-
уни… ХIуни пикрибариливан, илдазирад 
чидил балбуцли имцIали халкьла пикри 
чучи битIикIули?

– Ишаб ца белгиси жаваб агара. Ца-
ибилгъуна, декIар–декIарти гIямрула 
дусмала бегIтани, гьарилли чус гIяхI-
дилзути далдуцуни чердиркIули сари. 
КIиибилгъунара, нуни пикрибариливан, 
декIарси «кьукья» леб, чумал вецIани 
адамтазибад цалабикибси, сабира бекI-
лидиубти культурала далдуцуначи ба-
шути. ВецIани хIебургар, даршани биэсра 
асубирар, иличи ну хIерирхули риасра. 
Миллион адам хIербируси шагьарлис ил 
дебали пашманси хIякьикьат саби. Цар-
хIилтани се бирули? Нуни хIебалас, бе-
лики турцияла сериалтачи хIербикIули 
бургар. Музейла ца заллизибад итил-
лизи, ца выставкаличибад итиллизи 
башути цабехI адамти саби, наб дебали 
дигахъуси шагьарла интеллигенцияла 
«кьуватчебси кьукья»,  чус гьарил секIа 
авара лебти, сагаси чебаэс, багьес, аргъес 
дигути.

– Гьанна хIу селизир рузулри? Акьуси 
замана сецад леба?

– Замана, мурталраван, гьанна-
ра биули ахIен. Журналлизибси бу-
зери, архивлизирти ахтардлуми, ар-
хIяби. Телеграммлизибси галгала 
юлдашунала цалабяхъли шагьарланта-
ла пикри МяхIячкъалализирти галгуби 
далтахъниличи битIакIес хIяракат биру-
ли саби. Ну юлдашрикилра шагьарлизиб 
бахъли балуси ВЧ–group бикIуси цахIна-

бикличил, чунира хъалибарг цалабики-
ли бучIнила хIяракат гIеббурцуси ва гьа-
лабяхI арбикуси, – илдани дахъал гIяхIти 
баркьудлуми дурадуркIули саби. Бура-
сли, ил кьукьялизи «Начурбала шагьар» 
бикIуси балбуц дурабуркIутира кабур-
хули саби. Ил балбуц, вецIал дус гьалаб, 
жявли гIямрулизирад аррякьунси Мади-
на Манасовани пикрибарибсири. Начур-
бала выставкаби гьарил дусла ахирлизир 
детурхули дирар. Ишдусла декабрьличиб, 
сагабарили, авнайс дурабуркIу, начурби 
дирни чула санигIят бетаахъурти адам-
тала начурбала выставка.

Гъамливан бетурхар вецIну цараибил 
«Тарки–Тау» бикIуси жузала выставка. 
Илала сиптакар, выставкала оргкоми-
тетлис гьуни чебиахъан, журналист, пи-
сатель, художник «Дагъистан» журнал-
ла редактор Марат ХIяжиев сай. Ишдус 
илала сипта Россияла культурала фон-
дли гIеббуциб. Мурталраван, нушачи 
машгьурти Россияла издательствобала 
вакилти, поэтуни, писательти лябкьян. 
Гьайгьайра выставка дураберкIахъес ну-
шани кумекбирулра.

КъантIли бурасли, чеваахъа набзи, ан-
цIбулкьуси, бареси агарси адам, се барес 
гIягIнисил илиc дила дигIяндеш гьаргби-
рис.

Руслан Бакидов   

С. Стальскийла биографиялизирадти 

цацадехIти баянти

…Никита Хрущёвли гъай агарли балу-
ли урги Сулайбан Стальский машгьурси 
поэт виъниличила, амма илала назмурти 
делчIи хIейэсра асубирар. Гьачам илини 
назмурти делчIунтири. Илкьяйда бета-
урсири 1962 ибил дуслизиб, Ставрополь-
ла крайком КПСС–ла цаибил секретарь-
ла кабинетлизиб, столличи кадихьили 
гьалар–гьалар дурадухъунти жузала 
бекIа чебаибхIели. Илдала ургаб Сулай-
бан Стальскийла жузра лебсири. Жуз 
гьаргбарибхIели, хабарагарли, «Вачрукья 
Рабазайчила гъай» бикIуси назмуличи 
ил вяхIягиб. Назмулизиб гашила дусма-
зив дерхIибти хIяжланкIили вирцуси 
Рабазайчила бурулри. ГIур селра аргъес 
хIейгули, назму се багьандан ва селичи-
ла белкIунсирил бекIхIебарили, лебилра 
тираж агарбарес Н.Хрущёвли буйрухъ-
барибсири.

Лебтанилра балуливан, генеральный 
секретарь халкь хIяжланкIили бел-
къахъес пикриикIулри, поэтли биалли 
ил валтIулри. Лебилра тираж къалабали 
кебасибсири ва бетахъахъибсири, жуз 
цалабяхъибси ГIяхIяд Агъаев, чедихIяр-
тси бузери багьандан, партияла шайчи-
вад танбихIлаварибсири.

* * *
Сергей Киров балагьла аги–хIяйзив 

алхи, илала чебкад дурабуркIуси ахтарди 
таманбиубли гIергъи, Сулайбан Сталь-
скийли Максим Горькийличи дугьаизни, 
Дагъистайчил тянишбиахъес урусла по-
этуни ва писательти жибарни лайикьси-
ли чебаиб. Илини белкIунси кагъарлизиб 
тамашала мер леб, С.Стальскийли суне-
ла халкьла сагати гIямруличила назму-
личил буруси. Илини лукIули сай: «Наб 
дигулра, ишди бурхIназиб нушала улка-
ла халкьли сукъуртани – хIулбала шала, 
гIянцIтани – бикьни, чIянкIутани – хIяк-
ни, селра агартани – урчи, бяргIибтани – 
берхIила шала, бухънабани – жагьилдеш 
секьяйда сархулил бахълизи багьахъес. 
Илдигъунти анцIбукьуни нушачир гьа
рил ганзлизир кадиркули сари, наб хIей-
гибилзули саби ил секIайчи лебилра 
бурсибиубли, гьанна иличи тамашахIе-
бирни.

Сулайбан Стальскийла тилади барта-
ахъурсири.

* * * 
Сулайбан Стальский 1937 ибил дусла 

ноябрьла 23–личив, сай акIубси Аша-
гъа–сталлизив вебкIибсири. Сулайбан 

Стальский кайхьибси ганзи гъамсигъу-
на мегьла гьунила Белиджи станциялизи 
хибсири ва илабад МяхIячкъалализи ба-
ахъибсири. Вокзалла мякьлабси майдай-
чиб муръала митинг дураберкIибсири.

«Сулайбан Стальский хIяриихьни 
бахъал халкьла пашмандешличи шур-
бухъунсири. Азирти адамтани Дагъиста 
ЦИК–ла алавти кьакьурби дицIибтири. 
Сулайбан Стальский гIергъиси гьунчи 
гьунивватес I8 азир адам бакIиб. Ил кай-
хьибси ганзи, Дагъистайс гьуни чебиа
хъути адамтани ва пашмандеш багьахъес 
вакIибси ССП–ла секретарь Ставскийли 
ахъбуцили дурасиб. ГIергъиси гьунчи 
чевяхIси поэт гьунивватес, бегIла гIер-
гъи чевверхи эс, гьарахъти дубурла ши-
мазибад лезгиби, къумукъуни, татани, 
заводуназиб бузути, Стахановла гьуни 
буцибти ялчни, гIярмияла бургъанти, 
МяхIячкъалала къиянна халкь дура-
бухъун», – 1937 ибил дусла «Литературная 
газета»–ла 65 ибил номерлизи кабяхъиб-
си, поэт хIяриихьнила хIекьлизибси бел-
кIлизибад. 

Дагъиста правительстволи хIукму-
барили, С.Стальский МяхIячкъалали-
зив, урхьу дублав, сунес памятник тIа-
шбатурси мерличив хIяриихьиб. Гьалаб 
ил мерличиб базар лебсири, шагьарла 
жагьилтани, ца дугила бухIнаб, гьанна 
Ленинна майдан лебси мерличи базар 
арбухиб. Сулайбан Стальскийла хIябла 
алав жагьти галгуби удатурли,  башес 
гьундури дарили, скамейкаби кайхьи-
ли парк балкьаахъур. 1938 ибил дусла 
февральла 7–личибадси МяхIячкъалала 
шагьарла советла хIукмуличил парклис 
С.Стальскийла у бедиб.

М.Горькийла кьакьаличибад бехIби-
хьили, ХIясановла кьакьаличи бикайчи 
лебилра урхьула дуб, 1964 ибил дуслизиб, 
Дагъиста ва Болгарияла Смолянский 
округлара ургарти гьалмагъдешла, узи-
дешла хIурматлис Родопский бульвар бе-
таахъур.

2024 ибил дусла майла 27–личиб, поэт 
акIубхIейчирад 155 дус дикнилис хасба-
рили,  Родопский бульварра, шагьарла 
анхъра, С. Стальскийла уличилси сквер-
ра дархдяхъили, урхьула дублаб С. Сталь-
скийла уличилси парк абхьиб. Урхьула 
дублабси бульвар ца уличилси биахъес 
пикри Республикала БекI С. А. Меликов-
ли гьалабихьибсири.

Баянти гьаргли лерти белкIаназирад 
касибти сари.

Ирина  
Агъаева

– Ну акIубсира районна центрлизир 
Ахтилизир, интеллигентунала хъали-
барглизир. Дила неш учительница сари 
дудеш биалли инженер. Хъалибарглизир 
нуша авал лерри, ну хIябъибил сарра. 
Дила кIел халати узира риштIаси рузира 
леб. Дила дудешла кIел узи гIилмуртала 
докторти саби. Илдачибад бакIили бур-
гар набчи багьудлумачи диги. «РучIес 
– гIуррара ручIес» – дила гIямрула жили 
бетаур.

– Секьяйда ручIади гьатIи хIу?
–Нуни Ахтила цаибил номерла шко-

ла таманбарира ва нешла гьуни буцира 
– Дербентла педучилищелизи ручIес ка-
рерхурра. Гьанна дила хIябал санигIят 
лер. Ну школализир ункъли ручIусири, 
дебали математика дигахъусири. Ан-
цIбулкьули кариибхIели, дила зиланта-
ниван ахIи, нуни дебали дархибти мате-
матикала мисалти ирзутири.

ЖагьхIели дила гIямру гьамадти 
ахIенри. Ну I4 дус риубхIели дудеш веб-
кIиб, 90 ибти дусмала къияндешуни 
дила бекIличи дакIиб. Нешличи булу-
гълахIебаибти 4 дурхIя хъарбикиб. Леб-
танилра балуси саби, учительтала деба-

ли биштIаси алапа дусмадли хIелугули 
биъни. Нуни чедаира дацIдиубти тукен-
тала кьасурби, гьанбиркур картошка 
ахIенси гIур селра беркес агарси замана. 
ХIякьикьат илгъунари. Дила стипендия, 
камси биалра, хъалибарглис кумек са-
бри. Ну халараилри, амма ванати палтар 
аги. Дербентлизиб, Россияла югла шай-
чибси шагьарлизиб яни бугIярси хIебир-
нила гIяхIдеш лебри. Училище белчIи 
таманбарибхIели ну I8 дус риубли ахIен-
ри. Нуни белчIунси Ахтила школализир 
бехIбихьудла классуназир учительница-
ли рузес рехIрихьира. ХIянчи наб гIяхI-
билзулри, набчиб бучIути 24 дурхIялизи-
бад I8 шула кьиматуначил бучIулри.

ВегIла санигIят дигахъули виалли, ле-
рилра къияндешуни гьамадли ахъес ви-
рар. ХIязлис ахIен бикIути: «ХIед дигахъ-
уси хIянчи санигIят бетаахъа – илхIели 
хIу талихIчевли вируд». Нуни дузахъути 
лерилра санигIятуназир, дигиличил ру-
зес наб имканбакIиб.

– Сен хIу школализирад аррякьунри?
– Хъалибаргла аги–кьяйда хIясибли. 
Ну I9 дус риубхIели Ахтилизивад-

си уршилис шери рякьунра. Нуша 5 дус 

Ишди гIямрулизиб 
се дигара бирар

Севан къиянни хьунул адамлис юристла санигIят бузахъес, секьяйда ри-
уба Дагъиста югла шайчир акIубси гIядатлаcи рурси сархибдешуначил-
си баркьудила хьунул адам ретаэс, суненира санигIятлашалти сархиб-
дешуни чилалра, сегъуналра кумек агарли  детаахъурси. Иличила бурули 
сари «Агаева АйДи» компанияла генеральный директор, кутуриънила, 
налогунала, корпоративтала ихтиюртала шайчирси эксперт, юрист, 
экономист, экономикала гIилмуртала кандидат Ирина Агъаевани.

дарх хIердиубра, амма нушала виштIаси 
ахIекIуб, ва декIардикес пикрибарира. 
Ил замана наб дебали къияннири. Ну-
шала барх цалабяхъибси бекIахълизирра 
хIерзибти масъулти калун. Дила ихти-
юртачила нуни балули ахIенри, нушаб 
ургабикибси ванзала бутIа муруйс калун. 
Нуни Москвализи аррукьес пикрибари-
ра. Дилара нешлара алапала арц ца шай-
чи аркьуси билетлис даибтири. 

Ну юридический колледжлизи заочно 
ручIес карерхурра. 

Сессияла замана наб общежитие луг-
ниличи дебали разилири, базарличирад 
урракIили гIергъи мер–муса ушкули, 
биштIати дурхIначи хIеруди бирули ру-
зира, заказ хIясибли хIисабла хIянчурби 
лукIира. Арц багьуди лугнилис дедесцун 
диулри. Ну дуги–хIери рузулри. ЦацахIе-
ли хIянчиличирад аудиториялизи ручIес 
рашира, дурсри тамандиубхIели гIур-
ра хIянчиличи чаририра. ИлхIелира ну, 
хIябал бегIлара ункъли бучIутазирад ца 
сарри, белчIуди хIунтIена дипломличил 
хъараахъурра. Наб чебяхIси даражала ба-
гьуди касес дигулри, амма хIерриэс багь-
андан арц гIягIнили диъниличила балу-
ли Дагъистайзи чаррухъес пикрибарира.

Хабарагарли, автобусличир, дила мя-
кьла ну ручIахъуси преподаватель ка-
рииб, илини дила кьасаначила хьар–
хъардяхъиб.  Москвализирад аррукьес 
дигниличила багьурхIели илини ну ВУЗ–
лизи аррукира, ил илар преподавательли 
рузулри. Илар хIунтIена дипломла регI-
ван, ихтилат барили имтихIян хIедедили 
ручIес карерхурра. 

ГIурра дила гIямрулизив гIяхIси адам 
къаршиикиб – общежитиела комендант. 
Анкета бирцIахъухIели дила дудеш агни-
личила, неш шилизир учительница риъ-
ниличила багьурхIели илини лерилра 
ну ручIуси заманалис общежитиелизиб 
мер декIарбариб. Хъули хьурариубра, 
яшав барес дила селра аги. РучIира се 
дигара бирира, урга–ургади рузули арц 
диркахъира. Нешли хъулибад посылка 
бархьили гьанбиркур, илабси мураббала 
банка бячири, амма илар I00 къуруш лер-
ри. Арц набчил ца хъулирси Катясра на-
бра дутIира. Илра нура рузбигъунти юл-
дашуни детаурра. Илала бегIти ункъли 
хIербирулри, гьаман посылкаби дурхьул-
ри. Илини сунела бегIтази тиладибарили 
компьютер асиб, Катяни ил ну багьандан 
асибсири, арцлис лукIути курсла хIян-

чурби някъли лукIули чериухIели, су-
нес компьютер илцад–декIар хIяжатли 
ахIенри.

ЧебяхIси даражала багьуди касили 
гIергъи нуша юридическая компания-
лизи хIянчиличи кадиира. Илаб бузути 
адамти гIяхIтири, гьуни чебиахъусили-
чил гьархIебизур, ил держли ужусири 
ва сунела компания тIутIу–кьякья ба-
риб. Нура Катяра цархIил компанияли-
зи ардякьунра. Илар наб налогуначил, 
вягIдурти дилгьниличил, НДС–личил 
рузес чебикиб.

– Се маслигIят бирулри юристуни 
бетаэс, ахъси даражала хIянчи–гьуни 
хъардуцес дигути рурсбас?

– Илдас мурталра бучIес хIядурли биэс, 
ахъси даражала кьасани диахъес, багь
ла–багьлали гьала тIашдатурти масъ-
улти ирзес чебиркур. Кьасани аркьуси 
гьунчир дарсдикIулира дирар. БегIлара 
мягIничебси – урухкIес асухIебирар.

– ХIу регIти гIямру?
– Дила кьисматличира, тухтуртала 

хIукмуличира ургIерли, 40 дус риубли 
гIергъи, медицина гьалабяхI арбукь-
ниличи хъарахъили, ну неш ретаурра. 
Ишди гIямрулизиб се дигара бетаэс би-
рар, сархес халаси къайгъи баралли.

– Бурули бирар, юристла ва эконо-
мистла хIянчурби мурул адамтала сари 
или. ХIу хьунул адам риъни багьандан ил 
шайчир къияндешуни алкIулив?

– Иличила пикририкIес дила замана 
лебси ахIенри. Юристла хIянчи жявлил 
мурул адамтала ахIен. Россияла судья-
базибад 66 процентла кьадарлизиб хьу-
нул адамти саби.

– Сегъуна бирхауди биэс гIягIнили ку-
мек барахъес дугьаизурсилара юристла-
ра ургаб?

– Дугьаизурсилара илис кумекбируси-
лара ургар лерил секIал биубцад гьаргли 
диэс гIягIнити сари. Илкьяйда биалли 
илала масъала арзес гьамадли бирар.

– Ил шайчиб гъайикIес балнили сегъуна 
асар бирули?

– Гьайгьайра гъайикIухIели вархьли 
виъни кабизахъес багьес гIягIниси саби. 
ВегIличи вегI вирхесра чебси саби, буру-
силис далилти кадикесра багьес гIягIни-
си саби.

– ХIела гIямрулизиб бекIлибиубси се 
саби?

– Мурад сархес бируси кьас. ГIямру вя-
шикIни, гьалавяхI вашни сари.  Иличила 
хIебалули ахъиэс, гьалавяхI вашес хIей-
рар. Сархибдешуни детахъахъес урух-
кIухIели, гIур къиянбарес хIейгухIели 
сарра нуша ца мерличир кавлути, гIур 
селра барсхIебирути. Нушала гIямру ар-
кьуцад се биалра барсбарес къиянбул
хъули саби.

– Селичи хъарихъулри хIу, гIяхIцад 
компаниебас гьуни чебиахъули рузухIели?

– Мурталра вегIличил вегI вархьли 
виэс чебиркур. ВегIли барес вирусира, 
хIейрусира багьес гIягIниси саби. Нуни 
балулра, команда, чула ургаб балгунси 
коллектив ца адамличибра имцIали цIа-
кьси биъни. Ца адамли лерилра секIал 
дагьес хIейрар. Барх бузухIели адамта-
ни цали итилла гIякьлу, устадеш, бузери 
чедирц1ахъули сари. Нуни акIахъубси 
командала адамти наб мягIничебти, кьи-
матчебти саби.

– Нушала хьунул адамтас се булгулри 
хIуни?

– Чула гIямрулизиб къаршибикибти 
гIяхIти адамтала хIурмат–кьимат дир-
ни. ГIямрулизиб бегIлара мягIничебти 
– нушаб къаршибикибти гIяхIти адамти 
саби, нушачила дахъал секIал далути, 
уркIи иргъути, нуша гIердуцес балути. 
Илди тухумти, юлдашуни, нушази се-
биалра багьахъурти, барх бузути адамти 
саби. ХIечил цаван пикрибикIути адам-
ти саби гIямрулизибси бегIлара халаси 
дурхъадеш.

Виолетта Ратенкова

Дила дурхIнала дудеш
Дила дурхIнала дудеш, дила гьалавла 

мурул, дебали валикибси, пагьмучевси 
адам сайри, амма итхIели дила гIулухъа 
уршили бурибсири, нуша декIарси хъяр
хъдешличил дашулри.

Нуни ил секIал жявли аргъили, нуша 
декIардикира. Илини, сен илкьяйда бета-
урал аргъес хIейрули калун, илис набчил 
хIериэс гIяхIлири, гьатIира бархьли бу-
расли илис къиянбулхъули ахIенри. Дур-
хIни абикьес нуни рирулри, халалгъуна 
уршила гIердирули, нуни бирусиличи 
чехIеруди бирули, валикили кайибси му-
рул айкьес наб дигули ахIенри.

ДекIардикили гIергъи ил бареси хIе-
баланвиуб. Ил нешла някъбазивад хьуна 
някъбази викибсири, гьанна хIерикIалли 
нешра агара, хьунулра агара.

Дила квартирала умхьни Анатлизир 
далтулри, ну бархIиахъайчи хIянчили-
чирри, уршби мурталра сабицунри, ва-
кIили илдачи хIеризаллира вайси ахIен 
рикIулри!

БетхIеур, гьаланачи ил вакIили, уму-
виубли, уки арашулри, гIур беркесира 
барх арбиханвиуб, ну хъулир агархIели, 
сунела бархкьябира сайра укули, ужули 

лебилра холодильник бацIбирес вехIи-
хьиб, бегIла гIергъи хъулибад телевизор 
дуракасиб: «Набра хIерикIес дигулра!» – 
вявухъун урухбиубти уршбачи.

Ну пикрирухъунра ва аргъира, нушани 
лебтанилра ил адам лайвакIилра. Или-
чи хIерхIеризесра рирус, набчи чилилра 
гIяйиб хIебиру, гIур халабаибхIели дур-
хIнала хIулбази секьяйда хIеррикIиша? 
Секьяйда иргъахъуси кумекхIебарни? 
Анат чIянкIли гIямруличил валикес ви-
рули ахIен, илгъунали акIубли сай, ил 
къиликъ наслуличи арбукьесра бирар, 
илгъунти бетаэс бирар дила дурхIнира, 
дурхIнала дурхIнира. ИлхIели илдира 
лебтанилра лайбикIув?

Ил уркIи–хIял гIяхIси, тамяхIкардеш 
агарси сай, гьачамалра хIебирис, хIейги 
хIейкIар; нушала хъали–цIала дирутазив 
мурталра кумекличи музаулхъан. Наб 
гьанбиркуливан, бахъли далути тяхIяр–
кьяйда сари.

Бурасли, цархIил тяхIярли вяшрикIес 
ну рирули ахIенри, къиянбухъунси масъ-
ала хIерзили бархьбатни, чи биалра ку-
мек агарли ватни хъалибаргла ДНК–лизи 
минабиахъес наб дигули ахIенри.

ИлхIели дехIдихьиб хIянчи!!! Ишаб 
илди чили дирулил чехIеахъес багьан-
дан, дяхI кIапIдируси маймалакла сурат 
гIягIнили саби.

Анатла генетика чеббикIибси са-
бри. Лебилра илала тухумти хIунтIена 
дипломтала бегIти, хIурматчебти, са-
берхурти, гьалабяхI башес хIебумсути, 
баркьудила адамти сабри. Ил бегIлара 
виштIаси сайливан, илдала саберхур-
дешлизивад виштIахIейчивад вамсурли 
урги. ЧердикIибти къилликъуни лерли 
диалра – ахъси, шиниша хIулбар, цIудара 
гъезла берхъибси кьамаличилси, секIал 
хъумхIертуси бекIличилси, пергерси ба-
гьуди касибси, чидил дигара шайчивад 
пагьмучевси адамлис – гIямрулизибад 
селра гIягIнили ахIенри.

Хьунул адамра илини сунечи мешуси 
раргиб. Иличирра вецIал дус риштIаси, 
чераэс жагаси, дурхIяра сарира бегIта-
ни лайракIибси. Анатван илра гIямру-
ла хIеркIла дубла, «урхьулизиб аргъ 
гIяхIбухъайчи» кариибсири – лебу хъу-
либ себиалра барес биру, агарав кадуци-
ли някъби карирур.

ИлхIели дила гьалавла мурул «бомж»–
лизивад декIарварес аги, чIянкIли ил 
держли ужули ахIенри. ПатIира, илала 
рурсира, Анатра, чинаб сабил дубур-
ла бяхIлизиб, анхълизибси гаражлизиб 
хIербирулри. Илдачи уркIецIидухъи, 
чили биалра чучи хьурабарили бурги. 
Аргъ бархибхIели илди лебси мерличи 
машинара башуси ахIенри. Машиналис 
биалли арц нуни лугути сари. Ил гIегуди-
лис асибсири, декIардиркухIели машина 
дудешлис лугехIе или дурхIни кабизур-
тири. Илини сегъуна биалра хIянчи ба-
рили напакьа бурчулри, тухумтазивад 
урузкIули таксиличив узес хIейрулри, 
илбагьандан кредитлис арц нуни лугу-
тири.

Секьяйда кумекбарес гIягIнили дила 
дурхIнала дудешлис? Нушала гIямру-
лизиб бекIлибиубси бекIла чедиб бурх 
лебни саби, кумекбарес риасли гIур наб-

чиб гIяйиб агара. Илдачил ихтилат ба-
рира, ца хъали акьубатурра, илди набчи 
кира ва бурира:

– Нуни хIуша далхара, хIушани дикиб-
ти арц дучая, нушани 9–I0 базла бухIнаб 
шагьарла дайлизибси общежитиелизиб 
25 метрла хъали асес дирехIе.

ВягIдаладиубра, набчиб хIербирулри. 
ГехIел баз ардякьун, сен биалра яхIбари-
ра. Илдани къудкъудила гидгарила ди-
рулри. Чебла барили гIурра арц даргира, 
сен биалра чардирис рикIулри. Илдази 
рикIулра:

– Лерилра хIядурли сари, хъали бир-
цуси адам арц хайчи хIерли сай, арц де-
дили, хъали асили бекIбирехIе. Илди 
кIелра тамашабиубли набчи хIербикIули 
саби – чинара арц?

– ХIуша кIелра ишди бузразир дузулри, 
нуни хIуша далхулри, сягIбун, порошок, 
лерилра хIяжатси секIал нуни исулри, 
седиуба хIушала арц?

Илди тамашабиубли бикIули саби:
– Арц учидиркули ахIенри, илди деба-

ли камти сарри…Ну уркIрухъири, вяври-
кIулри, абдалрирули калунра, набчи ну 
гIясилири. ИлхIели илди нуни урузхIе-
риубли хъулибад дурабяхъира, чула гIяг-
нира сабира. Илди, чумал бархIи, беркеси 
биха бикIули набчи башули калун. Илдас 
нуни саби бахес чебли саби или гьанбир-
кулри.

Анат хIянчиличив ца бархIи узули кIел 
бархIи хъулив сайри, ункъли узулри, су-
рат хIурматла уркьуйчи баршилри. Нуни 
биалли, дила имканти лерхIели, илала 
бузери гьалабяхI башахъес кумек бирул-
ри, лугуси алапара илизибад дигахъу-
сири. Илизи тиладибарира хъали бедес 
кабизахъурси сияхIлизи сунела у кабер-
хахъес гIярза белкIахъес. ЛукIас или че-
сибсири. Арбякьун замана, хъулри лугу-
си сертификат касес замана бакIиб, амма 
илала гIярза илаб аги.

Нуни гIясириубли иличи зянгъдя
хъира:

– Чинаба гIярза?
– Иргъулрив, – викIули сай набзи, – 

белкIес дигусири, амма бетхIеур – бу-
сягIят лукIас.

– Се балагь сабсив иш набчиб! ГIяхI-
деш мабирид – хIед вайдеш хIебиру, чили 
чис кумекбарес хIяжатли, чинаб леб-
сив ишгъуна балагь! Зулмукар! – гIурра 
илдигъунти гIяхIцад гъай дурира нуни 
илизи телефоннизирад.

Амма пайда аги, масъала хIерзили 
лебалри, илди гьалабла, ванадеш агар-

си, дярхъгъуна хъулиб хIербирулри. Ил 
«гIяргIя» биалли дурхIялис раилри.

ГьалакрикIуси риасра, челябкьла нуни 
гьалахили балуси саби, балбуцибси секIал 
таманхIебарилира балтуси ахIен. Дила 
уршби халабаили саби, илди нуни селичи 
руркъулра? Бара къияндешуни акIубхIели 
лайвакIили, кумекагарли нуни адам вал-
тулра, цархIил тяхIярли ил аргъес вирули 
ахIен. ГIур дила дурхIначила пикрирухъ-
унра, набчил сегъуна биалра къияндеш 
акIалли илдани се биру? Гьанна нуни ба-
рибси илдас гIибратли бетарар.

Лерилра цIакьани дучира, нуни ба-
лутачил ихтилат барира ва министрли-
чи рукьес пикрибарира. Илизи бурул-
ра – хIера илкьяйда бетаурли саби, дила 
дурхIнала дудеш Анат багьандан тила-
диличи ракIилра, ил ункъли узули сай, 
гIяхIцад адамти берцахъили сай, ихди-
цад шабагъатуни сархили сай, ил дебали 
вархьси сай, пергерси сай, илала гIямру 
илдигъунти детаурли сари. Министр 
тамашавиуб рикIни камси саби. Хьунул 
адам, цархIил хьунуйчи хъайчикайибси 
гьалавла сунела мурул багьандан тила-
диличи ракIили сари, ил гапра вирули 
сари. Алиментуни дедахъес тиладири-
кIули ахIен, илис хIериэс мер бедахъес 
тиладирикIули сари. Илини уркIухъи 

бареси хIебалулри. Мурул адамтала саби–
ургабси цауркIдеш мурталра чедибир-
кули бирар. Илини дила тилади бартаа
хъур. Анатла гIярза набчил барх лебсири, 
илини гIярза къулбасбариб.

ИлхIели дехIдихьиб суалти, сецад дур-
хIни леба хъалибарглизиб? Чинаба ЗАГС–
ла свидетельство. Агара биалли лугуси 
хъалира ца саби.

Илди нуни хъайчи кабатурра, ЗАГС–
лизиб дила гьалавла мурул ил хьунул 
адамличил хIерирули виъни кабизахъ-
урра. Дурчулра документуни. Илди деба-
ли дахъал сари, дучесра наб чебиркули 
саби. Нуни ну абдалриубсилизи халри-
рулри. Лебтанилра хьарбиули саби – чи 
саби хIела илди? Иргъахъулра – гьаларла 
хьанул сарра, кумекбирулра. Адамтани 
иргъули ахIен, амма кумекбирули саби. 
Лерилра учидяхъира, ПатIи хIеррируси 
мерличирадти ахIенти. Ил дубурла ши-
лизир, сунела бегIтала юртличир рел-
кIири. Илизи бурулра – рукьен шилизи, 
чебаахъа магьарла хIекьлизибси свиде-
тельство, хIела бегIтази мурулра акIубси 
уршира чебаахъа ва хIу чула хъули релкI-
нила справка кабуха. Арбякьун шилизи, 
илала тухумтала гьалаб марбиуб, чарби-
уб, гIягIниси справка кабухиб. Ну рикIул-
ра бедая справка.

Сен риубрал хIебалас нуни пикриба-
рес, цархIил секIал барес хIебалути ил-
дани, гIергъиси хъарбаркь таманбиру 
или? Илкьяйда хатIарикIес ну секьяйда 
риубра? Нушала хIякимтани, вайбарес 
биалра, хатIабикили биалра, справка 
федерацияла кабизлизи бархьили саби. 
КIел баз дикили гIергъи хъали хIебеде-
сли барнила хабар – хьуна сари хIерри-
эс I50 квадратла юрт леб, илдас хIербиэс 
мер–муса хIяжатли ахIен, илала дура-
бадра магьар дихьили шел дус дикили 
ахIен, ва магьар дихьни марси ахIен, 
пайда сархес багьандан барибси ЗАГС–ла 
справка саби.

Чичил жалирхъуси, чизи иргъахъуси? 
ХIукму – хIукму саби. ПатIила I50 ква-
дратла юрт леблив? Илкьяйда биэс хIе-
бирар. Ил секьяйда бетаурли?

Илдани набчи документуни хиб ва ну 
уркIрухъунра – гIе илизи илкьяйда бел-
кIи саби. Харибиубдешли илала тухумта-
ни илгъуна справка бедили бургар. Илди 
халахIебаибти, хъайчикабиэсцун балути 
адамти набчи чехIейсис!!!

КIел жумягIцадхIи вяв–гьаврикIули 
калунра, гIурра сагали рехIрихьира. Рай-
онна бекI варгира, иличи зянгъдяхъира, 
министрлизи дурибти илизи дурира – ну 
ил мурул адамла гьаларла хьунул сарра, 
гьанна илала хьунул хIушала районнизи-
радси сари, илис балкIси справка бедили 
саби, хIяжатли саби бархьси. Илала чер-
кад телефоннизирад гъайкадикIули кIи-
линра халаси разидеш барира, гIурра му-
рул адамтала цадешлис баркалла, илдани 
цаличи цали уркIец1и бирули бирар. Рай-
онна бекIли наб справка балкьаахъур ва 
илра хили сай набчи вакIиб. ИтхIейчирад 
нуша юлдашуни сарра.

Ну лерил секIал сагали кадизахъес 
рехIрихьира. Ил гьарли–марси хьунул 
риъни кабизахъес заявление белкIунра, 
дурхIнира барх касили судлизи дякьун-
ра, тяхIяр–кьяйда аргъахъес, уркIецIи 
барахъес, хIянчи гьалакбарахъес. Мурул 
адамтала цауркIдешлис даим баркалла 
рикIулра – судьяби имцIаливан мурул 
адамти саби. Илди уркIбулхъулри, тама-
шабирулри, – лерил секIал гIягIнитиван 
детарулри.

Хъали бедахъес хIукму касес аркьухIе-
ли Анатлара ПатIиматлара бархси гIя-
кьлу чебаргъиб. Илдани квадратла метр 
гьарил хъалибарглизив левсилис лугу-
си биъни аргъиб, ва ПатIиматла цаибил 
хъалибарглизир акIубси рурси гьанри-
киб.  

Ил кьалли чина-биалра релкIес гIягI-
нили саби. Пякьир Анат. ИлхIейс илдала 
акIубли уршира леври, Анатлис мурталра 
рурси акIубли дигусири, илис кьисматли 
урши кьадариахъублири! 

Илди кIелра багьандан нуни къайгъни 
дакIудирули шел дус ардякьун. ПатIимат 
набчи нешличиван хIеррикIулри. Дила 
дурхIни – се бирулри илди хIед бикIулри.

ХIера, дахъхIи хIерли кадиибси, хIябал 
хъалила квартира касес ихтияр бируси 
сертификат. «Нушани се бариша?» – би-
кIули саби.

«Се бируси? Баргая хъали, асая, хIу-
шачи белкIена, илар талихIчерли хIерди-
ая». Ил секьяйда бирусил илдани балули 
ахIенри. 

Ахъдуцира тIама–гьама, илдас хъали 
баргахъес лебилра нуни балутачи хъар
барира. Илди кьалли гьанна духубиу-
бли саби, селичи биалра кьабулбиркули 
ахIен. Ахирра гIяламатла анцIбукь бета-
ур! Бахъ жагаси квартира сабри, ца бара 
кьясракариубра, дила гIямрулизиб хъали 
бикибхIели мурталра сагабарес чебирку-
сири, илдас сагабарили хIядурси хъали 
бикилри, сагабарили гIергъи сунезиб хъа 
бегIти хIерхIебиубси хъали асес бетаур-
лири.

Нушала ПатIи мицIирриуб, илис лерил 
секIал хIяжатли урдухъун, илис хъулир 
лерил секIал лерли дигулри. ЧердикIесра 
балули уррухъун.

ГIямру далдикиб. Анатли сунела рур-
сиван халараахъибси Аминка шери ря-
кьун. Илдала уршилара дилара ургар 
диги кадизур. Ну иличил цаван пири-
рикIулра, илис адвокатла дирулра, или-
ни бурули сай, нуниван илала пикруми 
чилилра иргъули ахIен или. Гьалавван 
гIярмиялизиб къулукъбарили гIергъи 
ил хъули чарухъун, вавнала халара хили 
набчи вакIиб. Иличибра халаси талихI 
сегъуна бируси? ЦацахIели нуни илизи 
хьарбиулра: «ХIуникIун балулри ну хIела 
дудешла цаибил хьунул риъни?», илини 
жаваб лугули сай: «ХIу кьалли бегIлара 
ахIерси сарри, нукIун хIечи мешусира». 
Ил саби наб бикибси шабагъат!

Анатли ну мубаракрарес гьачамал-
ра хъумуртули ахIен, имцIаливан нуша 
хъайчикадиибси бархIиличил: «ХIу лер-
нилис баркалла» – викIули сай ил.

Ил викIусиличи ну кьабуллира.

Раисат Хайбулаева

ГIилмулизиб хьунул адамти
– РАН–ла Дагъистайзибси гIилму-

ла ва хIялумцIуси центр Россияла югла 
мер–мусаличиб бегIлара халасигъуна ва 
улкализиб бегIлара дахъхIи дузутазибад 
ца саби. ДФИЦ–ла гехIел институтлизир 
улкала духIнарти, гьаннала заманала, 
нушала регионничил дархдасунти,  гIил-
мула лерилра шайчирти бяхIчибизуна-
зир хIялумцIлаби дурадуркIули сари. 
Нушани, улкала гIилмуртала академияла 
хьулчилибиубси программа хIясибли, 38 
бяхIчибизлизир хIялумцIлаби дурадур-
кIулра.

РАН–ла Дагъистайзибси федералный 
гIилмула центрли лебилра дунъяличир-
ра ахъли кьиматладарибти сархибдешу-
начи ва сагакьяндешличи пахру бирули 
саби.

Гьанна бусягIят РАН–ла ДФИЦ–лизиб 
бузули бахъал пагьмучебти хьунул адам-
ти – гIялимти леб. Илдани гIилмула 
хIялумцIлаби дурадуркIули саби, ахъси 
даражала технологияби гьаладяхI арди-
кули саби, чус гьалаб бузули калунтала 
сархибдешуни ахIерадирули саби, илдала 
сархибдешуни гьатIира чедирцIахъули 
саби, чула бузериличил гIилмулизи хала-
си пай кабирхьули саби.

Тамашабараллира, Дагъиста гIилму-
ла центрлизиб бузути гIялимти хьунул 
адамти, цархIилти гьаладяхI ардякьун-
ти регионтачил цугбуцибхIели, нушачиб 
имцIали саби. ИшбархIи ДГФИЦ–лизиб 

бузули 166 гIялимти хьунул адамти леб. 
Илди, лебилра гIялимтазибад касибхIе-
ли 44,3 процентличи халбирули саби, ил-
дазибад I3 – гIилмуртала докторти саби, 
87 – гIилмуртала кандидатуни. Илдази-
бад бахъалгъунти, мезла, литературала, 
искусствола, тарихла, археологияла, эт-
нографияла, Каспила дублабси биологи-
яла сурсатунала Институтуназиб ва Ду-
бурла ботаникала анхълизиб бузули саби.

Илдала ургаб леб пархбухъи саби ба-
гьахъурти, 25 дусла гIямруличир гIил-
муртала кандидатла диссертацияби 
кадизахъурти, чула багьудлумачил, 
мягIничерти сархибдешуначил машгьур-
биубти гIялимти.

Ишаб хIебурес хIейрар филологияла 
гIилмуртала доктор – РСФСР–ла ва ДАС-
СР–ла гIилмуртала рурибси хIяракатчи 
Унейзат ГIязизовна Мейлановачила. Или-
ни сунела гIямру гIилмулис харждариб ва 
лерилра гIямрулизир ХI.ЦIадасала ули-
чилси мезла, литературала, искусствола 
институтлизир рузули калун. Унейзат 
ГIязизовна 4 монография–хIялумцIлала 
автор ва дурала улкназир ва нушала ул-
кала центрлизир дурадулхъути журнал-
тази 200–цад гIилмула статьяби кадяхъ-
ибси гIялим сари. Илини лезги миллатла 
мезла академияла журала грамматика; 
мезла лерилра дугьби кадерхахъурси ор-
фографияла словарь: халаси урусла ва 
лезги мезла словарь далкьарахънилис 

бекIдеш дарибсири. 2025 ибил дуслизир 
ил акIубхIейчирад 100 дус диркур.

ГIилмулизиб бузутала ургаб мезла ва 
литературала гIялимти, гьаннара бузули 
лебалти Фарида Абакаровна Гъаниевала, 
Сапияханум МуртузагIялиевна Темир-
булатовала, Зулайхат МяхIяммадовна 
Маллаевала, Зулейха Кьадиевна МяхIям-
мадовала, ФатIима ХIямзаевна МяхIам-
мадовала, Мариза Огълановна Ибрагьи-
мовала ва цархIилталара уми бахъли 
далути сари.

ГIяхIцад хьунул адамти – гIилмуртала 
докторти тарихла, археологияла, этног-
рафияла институтлизиб бузули саби.

ГIилмуртала кандидатла диссертация 
кабизахъурти хьунул адамтазирад ца-
ибтала къяянази карерхур хабарла гIя-
лим–этнограф, Дагъиста этнографияла 
гIилмулис хьулчи кабихьибси, тарихла 
гIилмуртала доктор, РСФСР–ла ва ДАС-
СР–ла гIилмула рурибси хIяракатчи, Да-
гъиста багьудлуми тIинтIдирнилизир 
машгьурриубси профессор Сакинат Ши-
хамедовна ХIяжиева. Ишди бурхIназиб-
ра тарихла, археологияла, этнография-
ла институтлизиб гIилмулизиб хьунул 
адамти бузули саби. Илдала ургаб саби 
машгьурти гIялимти Эльмира Мурту-
загIялиевна Далгат, Людмила Борисовна 
Гмыря, Зоя Буттаевна Рабазанова, Ма-
дина Багьаутдиновна Гимбатова, Мади-
на МяхIяммадкамиловна ШяхIбанова ва 
цархIилтира.

ДГФИЦ–ла хьунул адамти – гIялимти 
диссертациябала Советунази кабурхули 
саби, илдани чус хасдарибти стипенди-
яби кайсули саби, конкурсуначиб чеди-
биркули саби, республикала БекIла гран-
туни сархули саби. ДФНИЦ–лизиб бузути 
хьунул адамтани РФ–ла Президентла 
грантуни ва стипендияби кайсули саби, 
илди гIяхIцад монографиябала авторти, 
патентуни сархути гIялимти саби.

ГIялимла бузери дебали къиянси, та-
манхIебируси, дебали чеветаэс гIягIни-
си, лерилра цIакьани тIалабдируси саби. 
Илдас гьарахъти дубурла мер–мусаличи 
экспедициябачи башес, чIянкI авлахъу
начиб буцIарси берхIилиуб къяйцIка-
бикIес, урхьулизи бухIнабулхъес, иларад 
хIялумцIлаби дурадеркIес шинна про-
баби кайсес, археологияла ванза укъути 
хIянчилизи ихъес, ахъти технология-
бала ваяхIличил, кабяхъла дахъал то-
маназиб, словарьтазиб, литературала 
нушачи даибти дахъал белкIаназиб че-
бетаили бузес чевкъули бирар. Илкьяй-
да узес багьандан чекайзурси, хIядурси, 
лерил цIакьани дучибси виэс чебиркур, 
нушала хьунул адамти лерилра илди 
бекIдарес бажардибиркули саби. ГIилму-
лизир белгити сархибдешуни диахъни-
ла дурабад, илди хъалибаргла къайгъни 
чучи чейсули, дурхIни руркъули, хъали-
баргла гIядатуни дузахъули, мурталра 
чула хъали ванабирули, шалабирули  бу-
зули хIербирули саби.

Россияла гIилмуртала академия, дунъя-
личиб бегIлара халаси,  хьулчиличирад дехI-
дихьили хIялумцIлаби дурадурк1уси центр 
ишдус 300 дус биубли саби ва юбилейличил 
дархдасунти шадлихъла далдуцуни дурадур-
кIули сари.

Академия акахъубсири Пётр I–ибилла сип-
таличил, I724 ибил дусла февральла 8–личи-
бадси, улкалис къуллукъличибси Сенатла  
хIукмуличил. Академияла гIилмула журали-
чир улкала тIабигIятла ва халкьла сурсату-
нала хIялумцIлаби дурадуркIес илхIейчибад 
бехIбихьибcи саби. Илди хIялумцIлабани со-
циальный, политикала, экономикала шайчиб 
улка гьалабяхI арбукнилизи мекелли халаси 
пай кабихьиб.

 ГIилмуртала академияла юбилейличил 
бархбасахъи, нушала хьунул адамтани гIил-
мулизи кабихьибси пайличила бурахъес Да-
гъистайзибси ФНИЦ–лис гьуни чебиахъуси 
Ахъай Кьурбанович Муртазаевличи дугьари-
зурра.

«Дигила духури», «ШигIрула дунъя», «Кьаламла сихIру», «ЗурхIяблиур 
вавни» даргала мезла хазна чебицIахъибти Хадижатла жузи сари. 
БусягIятла манзил Хадижат ГIямаровала поэзия бегIлара вавалибяхъ-
ибси манзиллизи халбирулра. 

Хадижат ГIямаровачил 20 дус гьалар 
республикала «Замана» газетала редак-
циялизир тянишриубсири. ИлхIейчирад 
нушала гIямрулизир дахъал дарсдешуни 
кадикиб, амма ил нуни рагьурсигъуна 
цадехI дяхIличил лерал. 

ГIямарова Хадижат акIубси Дибгаши-
ла ши тIабигIятла жагаси мерличиб саби. 
ГIяхIял-шайс дяхI шалати, сахаватти 
шанти алавтачил балбикибти саби. Пар-
гъатти хIял-тIабигIятла регI сари нушала 
Хадижатра. ГIядатла бегIтала хъалибар-
глизир акIубси илизир риштIахIейчирад 
белчIудиличи диги акIуб. Сунес бяркъ 
ва багьуди бедибти учительтас Хадижат 
баркалла рикIули сари. Илини имцIали-
ван дигичил гьандуршу сунела учитель-
ницаби Халум БяхIмудовнала, Заза Жа-
лиловнала, ПатIимат БяхIяммадовнала 
уми.

– Дила нешгIебти узбикьурти МяхIям-
мад Кьадиевичра ХIяжимурад ГIямма-
евичра шилизиб бегIлара багьудичебти 
сабри. БегIлара халаси библиотека учи-
тель, директор ва журналист ХIяжиму-
рад Ражабовла бири. БелчIудиличи диги 
илдачирад наб даибти сари, – бурули 
сари ишбархIи сарира девла пергер уста 
ретаурси Хадижатли.

Поэзияличи диги риштIахIейчирад 
акIубти сари. Урусла чебяхIти поэту-
ни Пушкинна, Лермонтовла, Некрасов-
ла назмурти гьаннара уркIиличир дала. 
Дебали дигахъи илис Дагъиста халкьла 
поэтуни Сулайбан Рабадановла, Рашид 
Рашидовла, МяхIяммад ХIямидовла, Гъа-
зимбег БяхIяндовла, Амир Гъазила наз-
мурти. 

АлкIукад дарган девличи дигиличил 
акIубси Хадижат ДГУ-ла филологияла 
факультетлизи карерхур. Урусла-даргала 
отделениелизир ручIуси илис даргала пи-
сательтала дахъал жузи делчIес, илдачил 
тянишриэс имканбакIиб. Тах шагьарла 

Пушкинна уличилси библиотека дигу-
си мерли бетаур. Северный Кавказлизив 
бегI гьалав халкьла писатель ветаурси 
Дагъиста халкьла писатель ГIяхIмадхан 
Абу-Бакарла жузи, цаличирад цаличи 
диули, лебилра студентунани иштяхIли-
чил дучIути дири. 

Даргала литературоведуни Фатима 
Абакаровала ва ГIябдулла ВяхIидовла ли-
тература руркънилис хасдарибти хIян-
чурбачил тянишриубсири Хадижат. Ил 
сабри илис дебали гIягIнисира. 

ГIямарова Хадижатлизиб журналист-
ла пагьму хIисаббариб итхIелла илала 
преподавательтани. Дагъиста бекIливи-
убси филолог Георгий Николаевич Сив-
ридилис дигусири Хадижат урус мезли 
лукIахъес, амма илала уркIилис нешла 
мез гъамлири. СтудентхIелла дусмазир 
«Дагестанский университет» ва «Ленин-
на Байрахъ» газетабазир илала белкIани 
дурадулхъутири. 

ДГУ-ла филологияла факультет та-
манбарибси Хадижат Дагъиста школабас 
учебникуни дурайуси издательстволизи 
корректорла къуллукъличи кьабулрариб. 

Ил издательство кьяпIбарайчи сунела 
хIянчи дигиличил бирусири ва чекари-
зурли рузусири. 

Чумал дусла гIергъи Учпедгизлизив 
редакциябала заведующийли узули ка-
лунси ва «Замана» газетала бекI редактор 
ГъазимяхIяммад Юсуповли корректорли 
рузахъес тIалабрариб. 

Адамтачи дигичерси, паргъатти хIял-
тIабигIятличилси Хадижатли газета-
лизиб I0 дусцадхIи старший корректорла 
декIси мах яхIличил бихули калун. Илар 
рузухIели ну тянишриубра Хадижатла 
журналистла белкIаначил ва назмурта-
чил.

Жявли цIуръабиубти авал урши суне-
чи хъарбикибси Хадижатли илди жагали 
бяркъур ва халабаахъиб. Илизибад гьа-

ГIямрула мягIна – 
нешла мезлизиб

Нушала пагьмурти

чамалра гIямруличи разиагардешличила 
хIергъира. БусягIятра Хадижат илгъуна 
сари, адамти чучила сабицун пикриби-
кIуси ва гьарил сунела къайгъилизив-
сицун замана биалра. Адамтачи дигили-
чил, хIял-тIабигIятла малхIямдешличил, 
багьудиличил ва пагьмуличил, хIянчи-
личи чекаризурдешличил сари ралутала 
ургаб хIурмат сархиб.

Гьачам нушаб, редакциялизи ади-
цIухIели, даргала машгьурси писатель 
Ильяс ХIясанов къаршиикиб: «Салам 
рурсби, - викIар ил, - Хадижат, хIела бел-
кIани дучIулра, поэзиялизир хIед гьалар 
сари ХIяпизова Аминат, журналистика-
лизир ПатIиматлис гIеларад рашен. Иша-
ла атта ХIяжила МяхIяммад дила Шатур 
сай». 

Итала гIергъи нушала гIямрулизир 
дахъал дарсдешуни кадикиб, амма Ха-
дижатли илала гъай мардариб. Ил сари-
регIти назмуртала ва публицистикала 
жузала автор ретаур. Илала назмуртала 
цаибил «Дигила духури» сунела мал-
хIямси уркIи гарчли дигили бицIибси 
духури саби. 

ТIабигIятла жагати мер-мусали, шан-
тала бухъя-зегъали, гIямрула имтихIян-
тани, ишхIелла бижгурси манзилли 
илала назмуртас гьуни абхьиб. Хадижат 
ГIямаровала назмурти даргала лерилра 
районтала ва республикала газетаби-
журналтазир дурадухъунти сари. 

«Дигила духури», «ШигIрула дунъя», 
«Кьаламла сихIру», «ЗурхIяблиур вавни» 
даргала мезла хазна чебицIахъибти Ха-
дижатла жузи сари. 

БусягIятла манзил Хадижат ГIямаро-
вала поэзия бегIлара вавалибяхъибси 
манзиллизи халбирулра. 

МягIналашал, каргьнилашал ва мез 
пайдаладирнилашал гьардизурти наз-
мурти сари илала. Илгъуна кьимат ка-
балтули саби поэзияла мягIна балутани. 
Адамтани имцIаливан интернет пай-
далабирниличи хIерхIеили, Хадижатла 
назмурти иштяхIличил .дучIули сари. 
Школабала бучIантала конкурсуначир, 
декIар-декIарти далдуцуначир илала на-
змурти аргъес вирар. ГIергъити дусма-
зир шагьуртала ва шимала школабази, 
жирарибти далдуцуначи Хадижат рашар 

ва лехIихъутала уркIбачи асар барести 
назмурти дучIа. 

Гьарил поэтличиб чебси саби сай хIе-
рируси манзил инсаниятличи челукьу
тачила аргъахъни. Ил масъала сунечи 
чекасибси Хадижатлис имканбикIули 
саби ишхIелла бижгурси манзил даршу-
дешла тема назмуртази буцес. 

Баркалла хIед, Хадижат, даргала ма-
шгьурси писатель Ильяс ХIясановла 
аманат бетерхахънилис, баркалла хIела 
пагьмула мурхьти шигIрулис, хIела адам-
дешлис ва дарган мез калахъес бируси 
къайгъилис. ХIедра, хIела духути дурхI-
насра, лебилра дибгашантасра арадеш, 
разидеш ва даршудеш дулгулра.

Ну рахъхIи хьулрикIули, гьанна им-
канбакIибси уркIи-уркIикад белкIунси 
иш белкI нушала Къистаман Кьурбано-
вала назмуличил хъарарахъулра:

Дибгашан Хадижатлис

Багьлали ганзрикIадра,
Умутличил рашуси,
Ахъли гъайхIерикIадра,
Мурхьли пикририкIуси.

Къияндешуназирад
Гьеч уруххIериубси,
УркIила дигIянси дард
Кьаламличил лукIуси.

Дугьба шигIру-сихIрула
Дибгаши шадбируси,
Адамдешла, кабизла
Хасиятуни лерси.

Хадижат, лукIен гIурра,
Гъабзадеш ахъдурцули,
ВатIанничи дигира 
УркIилар ухахъули. 

Дигайла хIяланазиб 
ХIялалдеш гапбирули,
Илдас марти уркIбазиб
Умут дакIубирули.

ПатIимат ВяхIидова

Кьисмат, чина аркулра? 

Занзбар гьуйчир гIямрула
Ахъира кьячIикI чумра,
Ца Аллагьлицун бала
Калунтала кьадарра. 

ГIяхIял-шайс дяхI шалати 
Шантала ну къяйлара, 
ГIядатуни дурхъати
Гьайкариван дихIулра. 

Зилантачил касибти
Дурсри дагьрила, бяркъла
Урдухъун пайдалати
Дякьличир хIяя-яхIла. 

Леб балгун хъалибаргра, 
Яшав барес ахърира,
Агри ахIи гъамтала
ХIебиуси агара. 

Даибти бегIтачирад
Бархьдешра хIялалдешра
Аргъахъес дурхIназира
ХIяракат леб дилара.

Амма уркIи буцIуси
Улкьулигу зугIяла
Дергъла  – мягIни агарси
Ахир-дазу агнила. 

БумцIар гьанкI гьар дугели
Авал уршила нешла, 
ГIянцIти цIум гьанарули
Бургъантала абнала.

Гьу, барскъа кьисмат дила, 
Чина аркулрал бура, 
Дубличир ахъси Лесла
Хъяшаван рархьралтулрав? 

Хадижат ГIямарова

ШигIру

ГьаларяхI гьуцIрухъасли, 
Мурхь кьада лутIиагар, 
ГIеларяхI тякрухъасли, 
Миълахъ саби дубагар, 

ЯхIла тIал ретаурли, 
БекI ахъли карилзасра ,
Балга-дугIяла цIакьли, 
Балулра, уцахъура.

Авара агарлира

Бурсидиубтиванра
Янилизир забличи, 
ЧехIедиутиванра
Дурдиб палтар ухъначир. 

Авара агарлира
Гъузгъалди дунъяличи, 
Пикри агарли сарра
Къалмакъар-къавгъаличи. 

Хъумартурливан  сарра
ГIядатуни гьар-урла, 
Кьиркьирти детарулра
Гьабуцес някъ гIяхIбаркьла. 

БалхIебалан дирулра
Гьалмагъуни бахъхIила, 
Сапарберхурти дура
Дахъдешли зугIлумала. 

Балтулира тяйдили
Баргибти къарциндешли, 
Алавбурцулра лявли
ГъайбикIути муръили. 

ГIянцIтала гIердирулра 
Биса-ясла хIедакьес, 
Сукъуртала дирулра
Марайти чехIебиэс. 

Гъамти дургъбазибтала
Диахъес уркIби паргъат, 
Се гIяхIдеша лернила, 
ХIедирули маслигIят?! 

Се  гъайли гъайрикIиша? 

ГъайрикIиша се гъайли
ИшхIели ну хIушази, 
ДурхIядеш кахси дергъли
ЦIудар-цIухдарибтази? 

Дугьаризиша сен-сен
ГехIцIали дус имцIара
Агарли сураталра
Дудеш хъумхIертутази? 

Паргъатдариша севан
Авлахъуначиб дергъла
Калунтала дурхIнала
УркIби мармар къаркъала? 

ИшхIелла дергъ бемжурли, 
Уршби дургъбазибтала
Нешанала цIумъала
Сен-сен чекайсутира? 

Дугьаризиша севан
Хьунри, рузби, рурсбачи, 
Буркьа чирагъла чялван
ЯхI кабурхул халкьличи? 

КIел узити улкала
Къирбирули жагьилти, 
 ХIулбази цIуръабала
Секьяйда  хIерикIусив? 

Паргъатрииша севан
Дила зурба улкала
Душманти бахъалхIели, 
Урехи кахси дергъла
БегIлара бугахIели. 

Пачни – гъаргъти дургъбачи, 
Духубарагу, Аллагь, 
Москвала КIалгIяличиб
ЛапIарбухъахъен Байрахъ. 

Дарманри хIу сихIрула
ГIяйшат Бибалаевас 

ХIебла бархIи акIубси
ГIянтIикIа хIебла сурат,
ХIябилра наб мяштIдилзан
Далгунти исму-сипат.

ГIякьлу-дагьри, пасихIдеш,
Даибти сар букьурли,
Къуллукъра даражара
Сархири, хIу рузули.

Муирала тIабигIят
СецадхIи калун вара,
ГIяламлис руртIахъес хIед
Сахаватдеш дурчули?

Тиришаркала ванза
СецадхIи бузиб вара,
Бархьдеш гьанни рургъахъес
ХIед гъабзадеш картIули?

Къалипра къаралдира
Кайзурси дубурланна
Бибалала МяхIяммад
Савгъат сайри кьисматла.

Эльмира, Лена, Идрис --
ТалихIла ахъанайти,
БегIлара дурхъал нигIмат
Илдачибад акIубти.

БекI хIянбиубкъи, хъяша,
Уруз-хIяцIси, хIялалси,
Даршал дус риубсиван,
Пагьму мурхьси, пасихIси.

ГIяйшат, хIела гIяхIдешли,
Баргиб хIянчи чумлира,
Баракатли, нигIматли
ДицIиб анкъурби чула.

АхIерси, хIу лерхIели,
Датли сар уркIби бахъла,
Дурхъабирулри хIуни
ГIямрула мягIна набра.

Адамдешла ишарат,
Байрахъ - ламус-хIяяла,
ХIялалдешла зубари,
Дарманри хIу сихIрула.

Шилизир 

Салам, дила Дибгаши, 
Ну акIуб  ванза дурхъал ,
БягIул гьуйчи гIямрула
Дякь кабердибси майдан. 

Шанти цIедешли балхан
Ургуба сахаватси,
МицIираг кьарла далхан
Мурбала БяхI берхъибси. 

ХIед саламти, БяхIяхъай, 
БяхIяхъличи мешуси, 
Галгуби хъярба дерхъаб
Гьар дусла гIебшнилизир. 

Набайличи кьулала
ХIенкьулани хIенкь кайул,
Къябаличи мазала
БукIуй дурзам гIяйбирул. 

Шин-кьар, урцул гьарзаси, 
Муйразиб баракатла, 
Яшав белшес гьамадси, 
Дибгаши -Ши устнала.

Жагати ва гьарзати 
Сар юртани шантала,
Шинничил гIердуцибти
Хъали-цIа сар гьарилла. 

ИшхIелла дарсдешуни
Чедиулра шилизир, 
Амма дагла  шан дурхIни
ДуцIли саб шагьарлизи. 

МяштIдирулра, аба, хIеб

МяштIдирулра, хIеб, аба,
БегI гьалар хIу агарти, 
ГIур хIела дяхIличибад
БерхIи пишхIебирхъути. 

Ургуба саб шинишли –
КIелра дархли дашути
Сари варакьдарили
Майдунти ши-алавти. 

ХIуни уми дурули, 
Нуни вавни луцIули... 
Лерилра гьандиркули, 
УркIи леб зимбикIули. 

Дургъбала дурхIядешла
Кадерхурлив хабурти, 
ЧебяхIси Чедибдешла
Байрам бархIи дурути? 

ШигIру

ДецI-дардла, шишимтала
Дунъя гIелаб батурли, 
Майла жагати хIебла
Рангра пулукIдарили, 

ХIуни, неш, урдатурла, 
Урхьнира хIурхъираван, 
Узби-рузби, марлира, 
Дилзулра гьарахъливан. 

Мер-муса дахъ ахIерти, 
Даим ну гьуцIрикIути, 
ГIур хIу цугхIериркути
Секьяйда хъумуртутив? 

Хабуртачил гьар-урла
Гьаман гьаларилзулри, 
Идбаглис гьар аятван
Дурхъали карилзулри. 

Лебалли тимхъ уркIила

Нешла мез, гъай абала, 
Наб дунъя гьаргбарибти, 
МягIдан багьудлумала
Урхьуван тIинтIбарибти. 

Дарган рухIла хазнала
Ургьур някъла бедибти, 
Дуклумачир шигIрула
Арцанван ну рихIути.

Ламус-хIяя, даргандеш
Дай уркIила кайхьибти, 
Дубурланна асилдеш
Къалиплизи картIибти. 

Миллатла чебяхIдешла
Дигили ламдикIути, 
ДецI-дардла, шишимтала
УркIила гIянд ирзути. 

Бухънабала гIякьлула 
Мурхьдеш минабирути, 
Гъайлизир никIабала
ХIекьли гилдидикIути. 

Цаибил учительла
Сипат хъумхIертахъути, 
Адамдешла, адабла
Мугьур мурхьли калунти. 

Дарган девли гьар мерлаб
УркIи шаласайхъути, 
Нешла мез, гъай абала, 
Кьиблама детаурти. 

Нешла мез, гъай абала, 
БегIла халал пахрура, 
Лебалли тимхъ уркIила
Къуллукъличир кавласра. 

ХIерирулра лехIкахъес

ХIерирулра лехIкахъес
Дунъя гъузгъалдихIели,
ГIялам халкь зигарбарес
Дургъби дехIдихьибхIели.

ХIерирулра хIерисес
Бисути бахъалхIели,
УрузкIулра дукаркIес
Дергъ гIеркъабитIунхIели

Гьамадли ахIен русес
Нешлис уркIецIичерси,
Гьарил кахси хабарли
УркIи уркIиухIели.

ХIерирус ну лехIкахъес
Нешана никIа дурхIнас
ГIязиз дудеш чеахъес
Сурат кайсалли хIерэс.

ХIерирус руэс лехIли,
Багьахъниби иргъули,
Даим зянкъличи лехIли,
Нешани тIакIлихIели.

БукIар, рухънала хъалчван,
Дай уркIи дукIарили,
ХIябц гIянжила хандакьлаб
Бургъанти гуш-гьаргхIели.

Ца Аллагь, кьабулдара
Балга-дугIя гьарилла,
Кадерхахъа дургъбира
ЦIакьличил ГIярасайла.

БахъхIи кахIесибси кайсулра кьалам, 
Дарган нешла уршила гъабзадеш че-

ряхIдарес.
Гьала-гьала наб бурес дигулра бахъал 

дурхIнала неш Калиматличила. Лаваша-
ла районна МикIхIила шилизирадси или-
ни халаси хъалибарг абикьур, бяркъличи 
бикахъиб. Чузир адамдешла, адабла, ка-
бизалачебдешла къиликъуни адикьур. 
Бархьси гьуйчи каиб. ДурхIни бузери 
дигутили, яхIчебтили ва ламус-хатир 
гьалар чедиутили халабаахъиб. Илди 
гуш-гьаргхIебиахъес дуги-хIери хIеили 
рузусири. 

Халалгъуна уршили биштIати узбачи 
ва рузичи дусми хIясибли чучи лайикьти 
хIянчи хъардири. Илала хъарбаркьуни 
лебтанилра чедетаахъили тамандири. 
ДурхIни набчи лехIихъути ва бузери ди-
гути биъни дила игъбар сабри, - бурули 
сари вецIал дурхIяла Игит нешли.

Ца инсайс зарал хIебарили, чузибад 
лябкьусигъуна кумек бирули, дурхIни 
гIямрула гьуйчи дурабухъун.

Илдазивад ца сай нушала белкIла игит 
Жамалудин МяхIяммадов.

«Даргала анкъи», «ШигIру ва далай» 
бикIути дарган мез мяхIкамдирнилизир 
дузути 2 кьукьялизир нуша Жамалличил 
тяништира. Сунела нешла, шантала ва 
даргантала халаси хIурмат-хатир дируси 
Жамаллис дебали дигахъу даргала поэ-
зия, далуйти.

Школализив учIухIейчивад спортли-
чил абзикибсири. ИмцIаливан азадли 
мушул башнила жура дигахъи.

МикIхIила шилизирадси рахъхIила 
дарган мезла ва литературала пергер 
мугIяллим Аминат Мажидовнани Жа-
мал бузери дигуси, серхурси ва халатала 
хIурмат бируси учIан сайливаан сипат-
вариб. 

Гъабзадеш ва асилдеш 
черяхIдирули

СВО



42

Дагъиста хьунул адам

Сецад-дигара гапличи лайикьли сари 
илала неш Калиматра, - рикIи ил. 

 Тяп илдигъунти сунела пикруми ду-
риб МикIхIила культурала Юртла дирек-
торлира. 

 Сунела бахъал гъамти ишбархIира 
дургъбазибси Калиматли Аллагьличи 
шукру рикIули, жяв-жявли дургъби та-
мандиахъес рулгули, яхIличил гIямру 
дуркIули сари. ХIурматла Калимат, хIе-
ла гьалаб нушани иш бархибси манзил 
икрамбирулра.

ЧебхIебиркIу инсай сунела кьисмат,
ХIякьян ахъри ил барсбарес, 
Сецад къайгъна виркьалра,
Кьадарлизивад улхъхIелхъан цалра.

Дурхъаси Аллагьли нушала дурхIнас 
кьадурти гIяхIти делкIаб.

Украинализиб бургъутас хасдариб-
ти назмурти дучIули, илдала автортас 
баркалла балахъули, микIхIен багьадур 
Жамалли даргала кьукьяличил бархбас 
бузахъу. Илала баркаллала уркIи-уркIи-
ларадти дугьби нушачира даиб. ИлхIей-
чибад гIяхIгъабза ургъанничил бархбас 
бузахъулра. 

Жамаллис дахъал гъай хIейгахъу, су-
нечила ва сунела гьунартачила гапхIей-
кIар.

Лавашала районна урга даражала шко-
ла таманбарили, автошколализи керхур. 
Илаб белчIуди хъараурхIели, ВатIайс 

къуллукъбарахъес гIярмияла къяянази 
живариб. ЧариубхIели, шила цархIилти 
жагьилтиван, бузерилизи ахъиб. Карьер-
личирад къаркъа гечдирули, ЗИЛ-личив, 
кIинайс Избербаш-Мекеги автобусличив 
узули калун. 

20I4 ибил дусла ахирличив сай гIяхIу-
лали вягIда бигьи, военныйла санигIят 
чеббикIиб

20I5-20I7 ибти дусмазив механик-во-
дительли узули калун, ил дусличивад 
вехIихьили, 202I ибил дусличи бикайчи 
дявила пехотала отделениела командир 
сайри. 202I ибил дусличивад I50 ибил 
дивизияла мотострелковый батальонна 
медицинала взводла старший санитар 
сайри. 

ВатIайс къуллукъбирути цархIилта-
чил Украинализи учениебачи арукиб.

Чисалра хабагарли дергъ бехIбихьиб. 
Азирти нешанала уркIби цIумдухъа
хъунси ва гьанкI бемцIахъурси. 

Жамалудин МяхIяммадов гьала-гьала 
Донецкла, кIинайс Луганскла областуна-
зив микIхIен яхIличил, гъабзадешличил 
ва гьарли-марси патриотван ургъули ка-
лун. Сунечи хъарбарибси чедибдешли-
чил таманбирули, командованиела ша-
багъатличи лайикьикиб. 

Штурмовой батальонна ургъайс су-
нела бархкьябачил дергъла майдайчиир 
дахъал къияндешуни дяхIяэс чебуркъуб. 
20 бархIира –сера ванаси хурег агарли 
калунти бургъантас дарган багьадурли 

хинкIи дирутири. Илдала бизидеш бур-
гъантани хъумхIерту. 

Жамалличи бяхъибтала дяхъурби 
дилгьес, илди урехи агарси мерличи би-
ахъес, цIабикьала, берк-берж тIалабди-
рес чевкъусири . 

ВацIа лебси мерличи хIялумцIес вар-
хьибси ил декIли вяхъиб. Сай вяхъни-
личи хIерхIеили, цархIилти бяхъибтас 
кумекикIусири. Арадеш къулайбиайчи 
госпитальлизив калун. 

КIел уршила ва ца рурсила дудеш 
МяхIяммадов Жамалли дарган командир 
БяхIяммала у баркаллаличил гьанбушиб. 

Жамалли ва иличил барх бургъули 
калунтани чула гIямрулизиб хъумхIер-
ту МикIхIила шилизирадси сахаватси, 
бахълис гIяхIдешуни дируси ва дахъал 
назмуртала автор Хадижат ГIяхIмадов-
нани бархьибси посылка.

ГIяхIбаркьла адамтачи тIашси бургар 
иш дунъя.

Дарган багьадур «Дергълизив декIа-
рухъни багьандан» ва парадличир бутIа-
кьяндеш дарни багьандан медальтачил 
шабагъатлаварибси сай.

Дахъал харабдешуни ва детахълуми 
дихуси дергъ даимбиубли саби.

Наб ишар Дагъиста халкьла поэт Ра-
шид Рашидовла назмула тугъи уркIили-
чи дакIиб:

Сепайда, цIакьла бегIтас
Ца-хIябал бархIи шин хIегес,
Укъибал дургъбас сангурти
Яра шиннис татаулти…

Кавлути сари, бикIар
Шалали гIямрула ранг, 

Шадли, батли биалли
Гьарил хъулиб хъалибарг.

Ростовла областьлизив хъалибаргли-
чил хIерируси Жамалла халалгъуна урши 
МяхIяммадшапигI сунела дудеш кьяйда-
ли спортличи дигичевси сай. Тхэквон-
дола шайчирти абзаначиб гьалабванра 
цаибил мер сархиб ва Грамоталичил ша-
багъатлавариб. ГIямрула рархкья Нази-
пат, рурси Жамиля ва бегIлара виштIаси 
ГIябдурашид серхурси спортсменна сар-
хибдешуначи разили саби. 

Сай чинав узули, ургъули калун ви-
алра, Жамалудин МяхIяммадов цадехI 
дяхIличил хIеркайрули сай. Адамдешла 
цадехI дяхI дихIули.

Гъабзадешра асилдешра ва яхI-сабур-
ра чIумадешра сунезир къалип кьяйда 
картIибси микIхIен гIяхIгъабзас бегIлара 
дуцIарти саламти дурхьулра. Илала не-
шлис, узби-рузис, хъалибарглис арадеш, 
разидеш ва даршудеш дулгулра.

Хадижат ГIямарова,  
Россияла журналистунала Союзла член.

СВО

Изаза  
ГIялиева

– Медицина – имцIаливан наслуличи-
бад наслуличи башуси санигIят саби. ХIу-
ра наслу хIясибли тухтур ретауррив?

– Юх, дила наслулизиб тухтурти леб-
ти ахIенри. Нуни, дила гъамтазибад бегI 
гьалаб саби тухтурла санигIят чебби-
кIибси.

– Секьяйда акIуба медициналичи диги?
– РиштIахIели ну «больницала» хIяз-

ли хIериркьира, зелёнкали начурби хIе-
дикира. Наб, дила нешван, хъулри дир-
нилизир рузес дигусири, амма илис ну 
тухтур ретаурли дигулри, нушачибкIун 
бикIули бирар – хъалибарглизив ца тух-
тур виэс гIягIниси сай. Илбагьандан са-
нигIят чеббиркIухIели нуша цауркIлири. 
Школа таманбарибхIели мединститут-
лизир ручIес хьулрикIулри.

– Мединститутлизи учIес керхес гьа-
чамалра гьамадси ахIенри, илаб муртал-
ра халаси конкурс бируси саби. Секьяйда 
риубри ила карерхес, арадеш бихIнила 
министерствализиб бузутала, балу–
бирхутала кумек агарли?

– Гьамадли! ИмтихIянти дедира ва ле-
чебный факультетлизи ручIес карерхур-

ра. Нуни МяхIячкъалала цаибил школа 
ункъли ручIули таманбарибсири ва илар 
гьарил шайчирад мурхьти багьудлуми 
касибтири.

– ХIебиалли хIу риштIахIейчирад 
МяхIячкъалалан сарри! ХIушала хъали-
баргличила бурили дигахъира.

– ГIе, МяхIячкъалализир акIубли ха-
лараибсира, шагьарлантала ургаб касиб-
хIели, Маллаевхъала халаси хъалибар-
глизир. Дила бегIтала шел дурхIя лебри, 
ну кIиибил сарри. Дила хIябалра узи эко-
номистуни саби, рузи СФР–ла кабизлизир 
рузули сари. Дила бегIтала хIячми Кулила 
районнизирадти сари, дила мурулра ила-
вадси сай. Илала санигIятра дилагъуна 
саби, ил учIули ва хIерирули Ставрополь-
лизив калунси сай. Дила мурул ГIяхIмад 
Кьурбанович ГIялиев шагьарла больни-
цала ФМБА–ла бекI тухтур сай, гьалаб 
илис (портовская) больница бикIусири. 
Нушала санигIятуни мешути сари. Ну 
невролог–реаниматолог сарра, ил невро-
лог–психолог сай. Нуша дархдалсахъути 
дахъал секIал лер, илди бузерилизир-
тицун ахIен. Нушани хъали–цIа кьанни 

ГIямру даимдарес умутра, 
имканра калахъес

ГБУ «Республикала клиникала больницала къалабаси кумек бикIуси»–
ла неврологияла отделенияла заведующая, цаибил даражала тухтур,  
Изаза Мусаевна ГIялиева республикала арадеш бихIнилизир дебали секIал 
балуси, бирхаудичерси тухтур–невролог, нейрореаниматолог сари.
Селичибад медицинализи сунела гьуни бехIбихьибал, сегъунти масъулти 
сунела гьала кадатурал ва сунечила камти баянти дурули сари илини 
нушала бучIантас.
Неврология санигIятван чеббикIниличи Изаза Мусаевна гIямрулизир 
гьачамалра пашманхIериуб. Гьанна 25 дус илини адамтас кумекбирули 
сари, илдала арадеш къулайбаресцун ахIи, сунечи дугьабизурти зягIип-
тас кIиибти гIямруличи умутра, имканра дедлугули сари.

дарира, илхIели кIелра гIяхIти тухтурти 
детаурлири. Нуша дучIулри, дузулри, бу-
зерила устадеш имцIадирулри, гъамси 
адам варгес хIедирули калири; рухIли-
чил, багьудиличил, бяркъличил вали-
кибси адам. Илбагьандан нушала халати 
дурхIни, уршира, рурсира, школализиб 
бучIули лебал, виштIалгъуна дурхIнала 
анхълизи вашули сай. Нуша жагьти неш–
дудеш сарра – Изаза Мусаевна дукаркIули 
сари.

– ХIушаб дигахъадав дурхIнани хIуша-
ла санигIят касили?

– ГIе. Ну хьулрикIулра халалгъуна 
урши нейрохирург, Дагъистайзив чевви-
кIибси тухтур ветарар или, рурси биал-
ли – наб дигахъира рурси хIила тумала 
шайчирси тухтур невролог ретаурли, ил 
медицинализиб бегIлара аргъес къиянси 
бяхIчибиз саби. ВиштIасиличила гьанна-
лис белгиси пикри агара.

– Невролог ретаэс пикри мурт бакIи-
ба? Сели илгъуна пикриличи ракIахъири?

– Интернатурализир ручIухIели, къа-
лабаси кумекла больницализир рузес 
кьадарбиуб. Илабти тухтуртала бузери 
чебаибхIели, ибкьси, жавабкарси, адам-
ти дунъяличи сагали чарбируси, цар-
хIил мерличир рузес пикри кахIелун. 
Поликлиникализивси тухтур–невроло-
глара, къалабаси кумекла неврологла-
ра ургаб халаси декIардеш леб. Чумал 
бархIи–дуги къалабаси кумекла боль-
ницализив узули калунси тухтур, гьар-
ли–марси тухтур виалли, ил санигIят 
агарли уэс хIейрар! Ишаб замана ми-
нутуначи, секундуначи бутIибси саби, 
чузибра тухтурли адам иш дунъяличи 
чарварес вируси, илди дебали гьалакли, 
арцурли ардашули дирар. ХIела гьалавси 
зягIипси ветахъахъес дебали гIядабси 
саби, илала гIямрула даимдеш хIела ня-
къбазибхIели.

– Гьанбиркуру хIела цаиибси бузерила 
бархIи?

– Гьайгьайра биркур. Бахъал тух-
туртани кумекбарес хIебиубси зягIипси 
нушачи раахъиб. Ил дила хIулбала гьа-
лар рубкIулри: чарх хIебузанбиублири, 
дебали зягIиплири, илала хIел билтIул-
ри. Нуни ил нейрореанимациялизи ар-
рукира, ил мицIирли калахъес лерилра 

тяхIяр–кьяйда далдуцира, рируцадхIи 
гIямру даимдарира. ХIейгеси биалра кIел 
бархIила гIергъи зягIипси итил дунъя-
личи аррякьун. Ил ребкIни наб халаси 
бяхъли бетаур, наб дебали ил рерцахъес 
дигусири. ИлхIели аргъира, наб илар ру-
зули калес дигулри.

– ХIечил ихтилатбарес ляркьухIели, 
неврологли арадарес вирути излумала си-
яхIличи хIерризурра. Илди дебали дахъал 
сарри. ИмцIаливан, сегъунти излумачил 
дугьабилзана хIечи зягIипти?

– Гьарли–марли, неврологияличил 
дархдасунти излумала халаси сияхI леб-
си саби. Амма бегIлара имцIали къарши-
биркуси бекIла мехIелизибси хIила тум 
бердни саби. Илаб бекIлибиубсигъуна 
къалабаси кумекличил биубцад гьала-
кли нушачи зягIипси ваахъни саби. Ну, 
мургьила минутуначила гъайрикIулра, 
гьатIира бархьли бурасли, нушаб имкан-
бикIули саби авалра байхъалара сягIятла 
бухIнаб, зягIипси верцахънила дурабад, 
илала арадешра калахъес.

– Сели кумекбирули хIед бархьли изала 
кабизахъес, ва ил арабирути далдуцуни 
дурадеркIахъес?

– Изала кабилзахъухIели дархиб-
дешуни, цархIилтачи мешули ахIенти 
зягIипдешла лишанти тухтурла гьарил 
санигIятлизир лерти сари. Неврология 
медицинала цархIилти шалубачил бар-
хбасунси саби. Лерил биркIанти мур-
талра изахъути зягIиптира лебти саби. 
ИлхIели излумала лишанти урасилицун 
хIедатурли, цархIилти тухтуртала, рев-
матологла, кардиологла, эндокринологла, 
психиатрла, цархIилтира тухтуртала ку-
мекличил, букуси хурег, гIямрула ва бу-
зерила тяхIяр–кьяйда дарсдарниличил 
арадеш къулайбирнила далдуцуни дура-
дуркIули дирехIе.

– ХIечи дебали къиянти зягIиптира 
хъарбикили биэс асубирар, лебрив цар-
хIилтачи мешули ахIенти зягIипти?

– Гьачам, къалабаси кумекли жагьси 
урши киб, ил, багьана агарли, алавчар-
тачи челхъулри, санитартани, полици-
яла хIянчизартани уцес бирули ахIенри, 
сунечи чилра гъамирули ахIенри. Илини 
дирутачи хIербикIули наркологиялизи 
арукес пикрибарибсири. ИлхIели нура 

хIянчиличир лерсири, илини дакIудиру-
ти лишанти пикридарили, наркотикуни 
ахIи инфекция биэс асубирар или пи-
крибарира. Жагьси уршила бекIла мехIе-
лизиб инфекция лебли уббухъун.

– ХIуни мурталра сагати бяхIчибизу-
ни руркъули, сагадешуначил тянишриру-
ли, цархIилти тяхIяр–кьяйда далдурцу-
ли, санигIятла устадеш ахъдикIахъулри 
или, наб гьанбиркули саби. 

– Бархьси саби. Ил чараагарси секIал 
саби. Нушани гьарил дус санигIятла 
устадеш имцIадирулра, мехIелизирти 
хIила туми даргудни арабирути сага-
ти далдуцуначи бурсидирулра. Нуша-
ни гьаларван, эндоваскулярный хирург 
Владислав Козловличил, МРТ, КТ, рен-
тген дузахъуси МяхIяммад Варисовли-
чил ФНБА–лизир Москвализир, Россия-
ла бекI невролог Шамаловличир бекIла 
мехIелизир хIи вайтIа ласдикIни сагати 
тяхIяр–кьяйдаличил арабарес бурсидиу-
бра ва илис бикьридеш дирути сертифи-
катуни касира. Медицинализир сагати 
тяхIяр–кьяйда дакIудиънили, электрон-
ный аппаратунани, вецIал дус гьалав 

чучи чилра вирххIеэсти, сагати имканти 
алкIахъули сари.

– ХIу дебали тIалабкарсирив, яра 
гIяхIси гьуни чебиахъан саррив?

– Наб гьанбиркули саби ну дебали 
тIалабкарси ва гIяхIси гьуни чебиахъан 
сарра или. Жявли гIясирирус, амма чер-
карурхус. Гъану шура дус ишар рузули, 
адамтицун ахIен гъамтили бетаурти, 
больницала мер–мусара ахIертили дета-
урли сари. Ну рарх рузути адамти дила 
кIиибил хъалибарг саби, хъалибаргли-
зив гъамти адамтачилван виэс чебиркур: 
рургъесра рирус, ил сягIятлизиб хIянчи-
зарти ахIерлира бирар.

– Се булгада хIуни нушала бучIантас?
– Нуни лебтасалра чIумаси арадеш, 

гIямрулизиб чуни саби баргни, лерил 
секIал далдикни булгулра. Лебталалра 
хъалибарглизир ва бузерилизир лерил 
секIал далдикили диаб. ИлхIели ара-
дешра чIумаси бирар. 

Виолетта Ратенкова

Гьаннала заманала хьунул адам

Сунечи чарухъес 
дигахъуси адам

Лерти сари мерани чучи чарухъес дигахъути, хIерикIес иштяхIдулхъу-
ти, пикрумазир хъумхIертути…
Лерти сари секIулти чучи хIяйранни хIерикIути, тIабигIятла анцIбукьу
ни адам хIулуркIахъути, хIерикIес хIемсути…ЦабехIлис ил акIубси ши 
саби, яра дудешла гьалабла сягIят, яра урхьула чедибси зурхIяб… Цар-
хIиллис – Венеция яра Швейцарияла дубуртазибси юрт, Джокондала 
пишряхъни, хIябъибиллис дигахъу… Нушазивад гьарилла сунес дигахъуси 
секIал леб. Рахли хIушаб чардухъес дигахъуси секIал чидил биалра адам-
личил бархбаси биалли, хIушаб кIина гьарбизурли саби! ХIера илкьяйда 
бетаур наб Гъуниблизи гIергъиси архIяличи рякьунхIели.

Чуйнара аргъибсири Гъунибла тарих-
личила ва жагадешличила, иличила бу-
рес урузкIули риасра, гьачамалра ну ила 
рякьунси ахIенри. Студентли рирухIели 
Гъуниблизибадти юлдашуни жибикIули 
бирутири, итхIели хабардерхурси «ЧIака-
ла пукьа» бикIуси туристунала базализиб 
бамсриахъахъес. Чебаэс князь Барятин-
скийра имам Шамилра гъайкабухъунси 
мер, урусла пача Александр II – ибил хьу-
равиубси Пачала майдан. Чедаэс, Радде 
или чус ирути, цархIилти мер-мусаличир 
агарти, хабарла биризуни, илди багьан-
дан, биризунала вацIала мякьлаб тIашба-
турси саби санаторий, сунезибра хургь-
рала изайзи бикибти дурхIни дармунти 
агарли арабирути. Машгьурси Айвазовс-
кий тIашизурси мер, сунечивад хIерикIу-
ли Кавказла дубуртала ва Гъунибла сура-
туни дарибси.

Ну аркьулри, сагати мер-муса чедаэс 
хьулрикIули, сагати адамтачил тянишри-
эс дигули.

Тяп илкьяйда бетаур.
Дубурла кьячIикIунани нуша гьачам-

личир гьачам ахъдикIахъулри, алавти 
дубурти дебали ахъти детарулри, хIера ца 
ласбулхъ ахъили, Гъуниб гьаргбиуб. Гьар-
ли-марли чебяхIси, сунечи ацIес хIейруси. 
«ЦIуба къургъас» тIашбатурси памятник 
гьавализи гьуцIли саби, иличибра ахъли 
саби – къалала лац – хIейгеси биалра ил 
букьбулъахъули саби заманалира, тIа-
бигIятла анцIбукьунанира. ХIера шурла 
бяхIлизи дебабарибси мегьла гьуни, шан-

данна гьаяличил I00 дус гьалаб дубуртази 
дебабарибси, гIур чус имам Шамилла у бе-
дибти къалала къапу, Гъунибла ва чедиб-
си Гъунибла ургар тIашти.

Нушаб, «ЧIакала пукьа» бикIуси ту-
ристунала комплекслис бекIдеш дируси, 
ГIяйшат Абакаровна СягIидова гьунираиб.

УркIи гьаргси адам бусягIят вагьес ви-
руси сай, хIулбала хIер, пишяхъни, някъ 
буцни пикридарибхIели. Нуша дакIнили-
чи разилири!

Туристунала база - «ЧIакала пукьа» - са-
бигъунти дахъал агарси, районнизибцун 
ахIенну, республикализибра халасигъуна 
саби. Гьанна илини кIиибти гIямру дехI-
дирхьули сари. Сагали тIашдатурли сари 
юртани, лер далдикибти хьуравиэс хъул-
ри, юртани хьулчидан сагадарили сари, 
гьаваличив кайили, ихтилатикIути мера-
ни, сунечи чебетаибси хIеруди бузахъути, 
вавалидяхъибти, алавчарти мер-муса, 
суратуни касахъес хIядурдарибти, хасти 
жагати мерани, даршал дус диубти, деба-
ли дерхъибти жярла галгуби, алавчарти 
дубурти. Туристуначи, лерилра илдани, 
гIур хъумхIертеси асар бирули саби.

ГIяйшат СягIидова гьалар туристу-
начил рузуси ахIенри. Ил районнизив-
ра урибси мугIяллим Абакар СягIидовла 
хъалибарглизир халараибсири. ИтхIели 
лебтанилра балути школала кIел дирек-
тор лебтири – МяхIятилов ва СягIидов. 
Неш? Неш биалли, Раджабилай колхозли-
зир рузусири. Лерилра хIянчи дирутири, 
удалтутири, укъутири, удутири, хIяй-

ванти адилкьутири. Ца гъайли буралли 
колхозница сарри. Гьанна пикрибиру-
сигъуна мягIнализир ахIенрину, уста сар-
ри! Хъа регI сарри. Мурулла хьунул сарри, 
неш сарри, дебали пасихIси гIякьлула регI 
сарри. БегIтани, алавчарти адамтани, ту-
хумтани, шантани, юлдашунани, чула 
гIибратличир, умути хIяяличил, сунесцун 
хIерхIерирули, адамти багьандан хIерри-
ахъес ГIяйшат бурсирариб.

Ургадаражала школа таманбарили ил 
ДГУ-лизи, технологияла факультетлизи 
ручIес карерхур. ГIур, Ленинградла га-
мурби дируси институтла хьулчиличиб, 
Дагъистайзиб политехнический инсти-
тут акIахъуб ва чумал факультет ДГПТИ-
лизи шурдатур.

- Ил университет ахIенри, амма декIар-
деш аги, нушаб академияла журала ба
гьудлуми лугутири, - бурули сари ГIяй-
шат Абакаровнани. Багьудлуми илцадра 
мурхьтири, наб чинар рузес чебуркъуб 
биалра, лерилра гIямрулизир илар касиб-
ти багьудлумачи хъарихъусири.

Жагьси, сунела мурад сархес имканти 
лерси ГIяйшат, белчIудилизир, жамигIят-
ла гIямрулизир гьалабтала къяяназир 
рирусири. Ишаб «Кавказла ясир» бикIуси 
кино гьанхIебикахъес гIямал агара: «Сту-
дентка, комсомолка, гьарли марси жагаси 
рурси», - Наталья Варлейличилацун ахIен 

бурибси, ГIяйшатлисра илкьяйда викIес 
вирар.

БелчIуди хъараахъурли ГIяйшат гьала-
начи Буйнакъсклизир, гIур Гъунибла рай-
оннизир консервобала заводлизир ком-
сомолла секретарьли рузули калун. I976 
ибил дуслизир, сари рикIуливан, чедир 
рузахъес, ВЛКСМ-ла райкомлизи арру-
киб. ИтхIелила обком комсомолла цаибил 
секретарь М.ГIязизовли Москвализибси 
ВКШ-лизир ручIахъес маслигIятла кагъар 
бедиб. ИтхIели шилизирси рурси, тах 
шагьарлизи ахIенну, МяхIячкъалализи 
рархьесра арзес къиянси масъала сабри! 
Илала дудеш МяхIячкъалализи вакIили 
Мухтар ГIязизовличил гьуниваиб, чариу-
бхIели рурсилизи буриб: «Рукьен, рурси, 
ну секретарьличил гъайкавхъунра. Ил 
пикричевси адам сайри».

Комсомолла чебяхIси даражала школа-
ли, партияла бяхIчибиз иргъахъутицун 
руркъули ахIенри, илаб бучIутас гIямрула 
школа сабри. ГIяйшатличил бучIули леб-
ри Латинская Америкализибадти, ком-
мунист партия чучиб къадагъабарибти 
улкназибадти жагьти адамти, - илди 
коммунистунала пикрумачи, полити-
каличи руркъулри. Нушала бучIантани 
биалли, политикалацун ахIенрину эко-
номикала шайчиртира багьудлуми кай-
сулри.



51

5 / 2024Адамти ва кьисматуни

Дагъистайзи чарриубли ГIяйшат Аба-
каровна ВЛКСМ-ла обкомлизир рузес 
рехIрихьиб. Амма, Гъунибла райкомла 
цаибил секретарь ХIяжи Инчиловли ил 
районнизи чарриахъуб, экономикали-
зир, юртани тIашдалтнилизир, шила хо-
зяйстволизир, политикализир хьулчила 
багьудлуми лерси, сарерхурси адам рай-
оннис имцIали хIяжатли сари или пикри-
барилри илини. ГIямрула дусми хIясибли 
асухIебирули биалра, ил райком партия-
ла хIябъибил секретарьли каратур, гIур 
партияла чебяхIси школа белчIи гIергъи, 
партияла райкомла кIиибил секретарь-
ли рикIиб. Илала дурабадра, районнизи 
СССР-ла лерилра мер-мусаличибад, дура-
ла улкназибад башути бахъал гIяхIли хьу-
рабирес иличи хъарбирулри.

- Гьачам, СССР лебалси замана, I976 
ибил дуслизиб бииши рикIулра - гьан-
биркахъули сари ГIяйшат Абакаровнани 
- нушала районнизи Францияла компар-
тияла делегация бакIиб. Илдази лерил-
ра Гъунибла жагадешуни чедаахъили 
гIур музейлизи адацIира. Музей чебаили 
гIергъи, делегациялис гьуни чебиахъуси-
ни, хIуша талихIчерлирав или хьарбаиб? 
Нуни, бирхаудиличил нуша талихIчерти 
адамти сарра или бурира. Илини ну ца 
шайчи аррукира ва иб: «ХIуша талихIчер-
лира, сенахIенну, секьяйда вайтIа хIерди-
рулрал хIушани балули ахIенра». ИтхIели 
ну иличи рирххIеурра, нушакIун лебилра 
дунъяла адамти узбиван хIердирехIе или 
пикридикIутири. Совет хIукуматли сунес, 
сунела экономикалис зарал бирули, дахъ-
ал улкназибадти адамти гIяхIти санигIя-
туни кайсахъули бучIахъулри, техника, 
гIегудилис сурсатуни лугулри. Илбагьан-
дан, 90-ибти дусмазиб чебяхIси улка паш-
бехъни, гьатIира хIейгибизеси бетаур!

- I996 ибил дуслизир ну, районна ад-
министрацияла бекIла заместительли 
рузулри, шила хозяйство ва экономика 
къелгIердикулри. ИтхIели, Лавашаб бетер-
хурси, экономика гьалабяхI арбикнили-
чи бяхIчиаибси, зонабала совещаниеличи 
цалабикибти хIякимтазирад ца нуцунри, 
- халкь хIякимти багьандан хIербирути 
ахIенну, хIякимти халкь багьандан хIер-
бирути саби – или гъайрухъунси.

Совет хIукуматла замана мучлаагар-
бирули, гьанна нуша гъайдикIулра, амма 
итхIели халабаибтани балули саби дуде-
шунала адамдешличила, акIубси ванзала 
ахIердешличила, нешла мезла дурхъа-
дешличила, даршдусмала дубурлантала 
гIядатуначила, илдани балули саби илди 

дацIти гъай хIедиъни, илди назмула къя-
яни хIедиъни, илди гIямрула хьулчи диъ-
ни!

Сегъунти хIякимдешла къуллукъуни 
дузахъули калун риалра, илди пикру-
мачил хIеррирулри ГIяйшат Абакаровна 
СягIидова. Илдас марли сари гьаннара, 
«Чакала пукьа» бикIуси туристунала ком-
плекс сагабарес сунечи чесили сари.

- Нуни хъумартурли ахIенра, Гъунибла 
халкьла сипталичил, секьяйда халкь бу-
зули тIашбатурсирил «ЦIуба къургъала» 
памятник. Ил цаибил илгъуна памятник 
сабри Россиялизиб ва Дагъистайзиб тIаш-
батурси. Ил ибхьухIели Расул ХIямзатовра 
Ян Френкелра нушачи бакIибтири. Поэт 
районнизи гьаман вашусири, «ЧIакала 
пукьа»-лизи хьураирусири.

Нуни, нушачи бакIибти адамтала, жа-
гати мер-мусала суратунала галерея иб-
хьис, гIур чинаралра агарти табигIятла 
жагадешуни дурчис. Ну, чедибси Гъуниб 
саби лебсигъунали калахъес хьулрикIул-
ра. Нушала чеалкIутази нушала дурхъаде-
шуначила бурес гIягIнили саби. Мезливан 
адамла аргъайзирти пикруманира мил-
лат кавлахъуси саби. 

«Чакала пукьа»-ла хъа регIла имканти-
ра лер пикрумира. Челябкьлализиб тури-
стунала база гIяхIбухъахъес илала дахъал 
пикруми лер. Гьуни чебиахъусила уста-
деш, гьарил секIайзир дакIудирули сари. 

Гъай хIурматличира дигиличира де-
таибхIели, хъалибаргличилти бархбасу-
начила, мурталра рархили риъниличила 
суал акIуб.

- Дила мурул ГIябдуряхIман ХIясанов 
иш турбазала директорла заместитель 
сайри. Нушани дигила, балгундешла жа-
гати гIямру деркIира. Уршира рурсира 
халабаахъира. ХIейгеси биалра ГIябду-
ряхIман 2007-ибил дуслизив вебкIиб. Му-
рулла хъалибаргли – илди Чохлизибадти 
саби - ну чула рурсиван кьабулрарира. 
Мурулла неш мурталра дила мякьлар, 
дила дурхIначил сарри. Шалати, умути 
рухIла регI хьунул адам сарри!

Марлира, Г1яйшат кьисматли «ЧIакала 
пукьализи» кили рурги. Ишаб илини су-
нела талихI баргилри. Ахъти кьасаначил, 
бузериличи дигиличил ил жагаси гIямзи 
ахIерабарес пикрумачил ила ракIилри.

ГIур се буруси, хIела гьарбизурли,  
чеахъриубли дигулра ГIяйшат!

Нуша, чараагарли, иша чардулхъехIе!

Ажа ГIябдуряхIманова 

Раиса Шахсиновани сунечила дахъал 
дурули ахIен, сари гIяхIсили чераахъесра 
къайгъибирули ахIен. Илини дурхIядеш 
гьандиркахъули сари, Кабардино–Бал-
кариялизир, Нарткъалализир шалгIер-
духъунти.

– Итабти адамти дагъистанланта-
чи мешути саби, – гьанбиркахъули 
сари илини, – ванати, уркIи иргъути, 
дяхI шалати. Нушала хъалибарг итаб 
ватIайзибван хIербирулри, халкьли 
саби гIеббурцули биъни балулри. ГIур 
дила бегIти Дагъистайзи чарбухъун, 
унраличибси республикала халкьли-
чи уркIилизир дигила хIялани ахIе-
радариб. Пикрирухъи, гIур ил рикIули 
сари, – халалгъуна рурси вуз–лизи ка-
рурхнила масъала хъалибаргла бухIнаб 
ирзухIели, Дагъиста мединститутли-
зи ручIахъес рархьес пикрибарибсири. 
Чедибдешличил имтихIянти дедили 
ну мединститутла студентка ретаурра, 
цазаманализир къалабаси кумекличир 
фельдшерлира рузулри. Хьунул адамта-
ла тухтур ретаэс ибси пикри, ордина-
турализиб акушер–гинеколог санигIят 
кайсухIели даимбиуб.

СанигIятлис лерилра цIакьани харж-
дирули риалра, чейхъути излумала тух-
турла хIянчира сунечи чекасиб.

– Иргъулрив, – рикIулри ил, – дурхIяра 
нешра ахIерабарес багьандан, дила пи-

крили, акушер–гинекологлис дархли лер-
ти цархIилти излумачилара багьес чебли 
саби.

Чедибдешличил кандидатла диссер-
тация белк1и, илини лерилра цIакьани 
дигуси хIянчилис харждирес рехIрихьиб. 
Тухтурла санигIятли Табасаранна район-
на сари акIубси Сиртычла шилизи киб. 
«Нушала тухтурличила» хабар алавчарти 
районтази, шимази, Дербентлизи гIяйби-
уб. Иличи арабиэс бахъал адамти баше-
скабииб.

Иличила, республикала медицинала 
жамигIятлира багьур, акушер–гинеколо-
гунанира илала санигIятла устадеш, гьа
рил шайчибад секIал бални, ахъли кьи-
матлабирулри.

– Гьаннала замана медицина бурес 
хIейэсли гьалакли гьалабяхI арбашули 
саби, – бурули сари Раиса Наримановна-
ни, – гьарил тухтурлис илди сагадешуна-
чила багьес чараагарли саби.

 МяхIячкъалализиб I50 хьунул адам ца-
заманализиб кьабулбируси перинаталь-
ный центр акIахъес хIяжатли биънили-
чила бурули сипталичил дурарухъунсира 
ил сарри.

Раиса Шахсиновани хIядурдариб 
МяхIячкъалализиб кIиибил номерла, 
хIябдарш мерличилси дурхIнала клини-
ческая больница акIахъес проектла–сме-
тала документуни. 

СанигIят ахIен – 
гIямрула мурад саби

Ил сабур бируси, дахъал гъай хIедируси, селис биалра кьимат кабатес 
гьалакхIерикIуси сари, имцIаливан гъайикIусиличи лехIризес, илала му-
рад аргъес, бархьси секIал гIеббурес дигахъу. Хьулани? РиштIахIейчирад 
пикрибарибсири, шила мер–мусаличивси адамлис, секIал балуси тух-
турла кумек хIяжатли биъни, дубурла мер–мусаличивси, шилизивси 
фельдшер адамти уцахъусилизи халиру. Сунела санигIятлизирти сар-
хибдешуни ибкьси бузериличи ва цархIилтала челукьути иргъуси хаси-
ятличи хъарахъили детаахъур, лерилра цIакьани харждирули рузули, 
сунес селра тIалабхIебирули.

Раиса Наримановна республикализир 
дурадуркIути гIяхIцад социальный бяхI-
чибизла далдуцунала сиптакар ретаур, 
мисаллис буралли «Наб гIямру савгъат-
дара», «Замана хIебаили акIубти дурхIна-
ла халкьани–ургабси бархIи», «Привив-
каби дарибти дурхIни – араси миллат». 
Раиса Шахсиновала гIяхIдешли гьарил 
дус республикализиб акушер–гинеколо-
гла бархIи дурабуркIули саби.

Халаси хIянчи дураберкIили сари на-
ркоманиялис профилактика бируси па-
чалихъла программа хIядурбарес. Ара-
деш бихIнила министрла заместительли 
рузухIели короновирусла изайзи бикиб-
ти арабиахъес кумекли биэсли бузери 
тIашбатес халаси къайгъи бариб. Лебил 
Россияла «Дархли кумекбирехIе» бикIуси 
балбуцлизир бутIакьяндеш дариб. Саби 
гIяхIулати кумекчибала штаблис бекIдеш 
дирули «хIунтIена», «шиниша» зонабазиб 
тухтуртас кумек гIеббаахъиб. Илбагьан-
дан улкала Президент В.Путинна хIур-
матла грамоталичил ва хъумхIертнила 
медальличил мубаракрариб. Илдицад 
сархибдешуни диахъес лерилра гIямру-
лизибра гьамадси ахIен.

Ил гIямрула чеасла саби. Адамтала 
гIямру ахIерадирули бегIла гIелабси ман-
зилличи бикайчи тIашкарилзуси тух-
турла чеасла. Илкьяйда гIямрула гьарил 
манзил пайдалабирули хIерриэс секьяй-
да рирулри или хьарбаибхIели, – лерил 
секIал жагьдешлизир дехIдихьибти сари, 
– рикIулри.

– Замана кабизахъурли дуркIути 
гIямру, – Раиса Наримановна дукаркIули 
сари, – илкьяйда хIерирухIели вегIли-
чи вегIла тIалабкардеш имцIали бирар. 
Абзур дуги–хIери замана кабизахъурли 
хIерриъни наб гьарил бархIила гIядат бе-
таур.

ГIергъити 9 дус Раиса Шахсиновани 
хIукуматла къуллукъла хIянчи ДГМА–
лизибси акушер–гинекологияла, арадеш 
бихIуси кафедрализибси педагогла хIян-
чиличил барх бузахъусири. Ириъ «Лечеб-
ный» факультетла деканна къуллукъуни 
дузахъулри, ишдус ДГМУ–ла ординатура-
ла ва аспирантурала факультетла декан 
сари.

Илала дурабад, Россияла «Красный 
Крест»–ла Дагъистайзибси отделениела 
председатель сари.

– Ил хIянчи наб дигуси саби, – буру-
ли сари илини. – Россияла «Красный 
Крест»–личил халкьлис кумекбирни 
гIеббуцес багьандан бархбасуни дуза

хъес чебли саби, ил шайчир халкьани–
ургарти бархбасунира. Нуни пахрубарес 
рирус дила бархкьябачи, илдас бегIлара 
чараагарсили бетаурли саби; кьиянти 
шуртразибти, чучила къайгъи, уркIи-
ла ванадеш гIягIнити адамтала мякьлаб 
биъни. Нушани, ишдусла март базличиб, 
республикализиб цацун лебси, ВатIан 
балтахъанти, илдала хъалибаргуни, жа-
мигIятла организациябала хIянчизарти 
психологияла шайчиб гIеббурцуси центр 
акIахъубра.

АкIахъес хIядурбарилра, гIур чинабал-
ра агарси проект, – Дагъистайзиб акIа
хъес уркIецIи–гIяхIла кабиз, суненира со-
циальный ва медицинала шайчиб, декIли 
зягIиптас ва инвалидунас чула хъулиб 
кумек гIеббиахъуси. 

Гьаларван, Раиса Наримановна дурхI-
нала ихтиюрти далтахъуси республика-
ла жамигIятла Советла председательли 
рикIибсири. Илкьяйдали республикала 
БекIла хIукму хIясибли, Дагъистайзибси 
республикала БекIла маслигIятла комис-
сиялизира карерхахъурли сари.

Раиса Наримановнара нура ихтилат-
дикIухIели, пикриличил рурсби иличи 
лехIирхъулри. Чебиулри илдани бируси 
нешла хIурмат; бузериличил, адамтачил, 
хъалибаргличил, дурхIначил рархрасни-
лизир рурсбас ил ахъси гIибратли рета-
урлири.

– Мурталра санигIят вегIли балу–ба-
лули чебикIес гIягIниси саби или пикри-
рикIусири. Мисаллис, халалгъуна рурси 
София ДГУ–ла студентка сари, челябкь-
лализир журналист ретарар. Школали-
зир ручIухIели илис дарес дигути дахъал 
лерри. УрчIемъибил класслизи раибхIе-
ли филологияла гIилмуличи диги акIуб. 
Илала урус мезла ва литературала учи-
тельницачил ихтилат барили, ручIахъес 
I3 ибил школализи аррукира, ил филоло-
гияличи пикри имцIали бяхIчииуси шко-
ла саби. Филологияличи дигила дурарад, 
илала хасиятра журналистла саби.

Раиса Наримановнани гьанбиркахъули 
сари, республикала БекIличилси пресс–
конференцияличир, ДГУ–лизиб бучIути 
журналистунас бюджетла сурсатуначил 
гIердуцибти белчIудила мерани декIарда-
рахъес тиладиличил София дугьаризни-
личила. С.Меликовли кумекбарес чесиб-
сири. Журналистикализи цаибти гунзри 
кайцIуси студенткас ил халаси секIал 
саби, илини адамтала челукьути масъул-
ти ахъдуцес, илдачила гъайрикIес балули 
сари.

Школализир ручIули лерай ил «Юный 
орлёнок» газетала корреспондент рета-
урсири, гьанна «ЗориТабасарана» газета-
ла корреспондент сари. ДГУ–ла жагьтала 
центрлизир сари гIяхIуласи, жигарла 
бутIакьянчи сари.

Россияла «Красный крест»–ла Дагъи-
стайзибси отделениела шайзирад Мо-
сквализиб бетерхурси Лебилроссияла 
конкурсла бутIакьянчи ретаур, илаб жа-
гьилтани сурсатуни харждарес бални 
бикIуси проект гьалабихьиб ва Дагъиста 
командали цаибил мер сархиб. 

 Раиса Наримановна рурсила сархиб-
дешуначи уркIи–уркIиларад разили сари. 
Ну биалли, дилагъуна санигIят касес ди-
гуси рурсиличил ихтилатрикIулра, дила 
гьалар журналист чериулра, сунес се 
дигулил балуси, халати кьасани сунечи 
чесибси ва бирхаудиличил илдачиряхI 
аркьуси.

Халалгъуна рурсили нешла дякь буцни 
дебали дигеслири. Илини ДГМУ ва кли-

ническая эндокринологияла ардинатура 
делчIи сари. Гьанна кIиибил санигIят – 
лучевая диагностикала багьуди кайсули 
ручIули сари. Ургарси рурси архитектор 
ретаэс хьулрикIули сари, ил ДГТУ–лизир 
ручIули сари. Урши школализив учIули 
сай. Илис дигахъути дебали дахъал сари..

ГьалавяхI вашес гIягIнили саби, – ри-
кIули сари Раиса Наримановна, – вегIла 
алавси дунъя сагати пикрумани, далду-
цунани, гIямру тамашалати детарахъути 
баркьудлумани бирцIахъули.

– Илгъуна барес нушала имканти лер, – 
рирхули сари нушала белкIла игит, – хъу-
мартес асухIебирар, кабикибси къаркъа-
ла уди шин хIедашар! Илгъуна гIядатласи, 
лебтанилра иргъуси гIямрула масъала 
саби, сунечи хъарихъули лерилра вегIла 
пикруми ва хьулани детерхахъес вируси.

Ил рикIусиличил кьабулхIейкес хIей-
рар.

ГIяйшат Тажудинова  

Что единственный способ не встрять 
– это переложить всю ответственность 
на кого-нибудь другого. Если я начну вы-
сказывать все свои ошибочные теории 
о женщинах, то уже на минуте второй 
обнаружу, что в меня летит что-нибудь 
типа утюга. Само собой, запущенного ру-
кой представительницы сильного и не-
зависимого пола. Во избежание травм и 
обвинений во «все вы мужики одинако-
вые», я решил побыть беспристрастным 
горе-исследователем. Поскреб по сусекам 
всемирной сети, чтобы выяснить, как 
различия между мужчинами и женщина-
ми объясняли философы, ученые и про-
чие люди, которых мне, в общем-то, не 
жаль. Если после прочтения этого текста 
какая-нибудь милая девушка изобретет 
машину времени, чтобы отвесить Ари-
стотелю оплеуху, то я вовсе и не против. 

Аристотель – мужик умный, должен 
был догадаться, что его слегка мизогини-
стические заносы могут привести к та-
ким последствиям. Ведь именно он в сво-
ем трактате «Политика» сообщил всему 
читающему миру, что женщина – инерт
ная материя, не имеющая души. А вот 
мужчина, молодец такой, – это активная 
и творческая форма, высшая жизнен-
ная сила и вообще мамин бродяга, папин 
симпатяга. Людям с Y-хромосомой эта 
идея очень понравилась, и они закивали 
своими бородатыми головами: мол, все 
правильно сказал. Таким образом, Ари-
стотель объяснял различия между М и Ж 
тем, что кое-кто из них, в общем-то, не 
особо одушевленный предмет. 

Хотя еще современник Аристотеля 
Платон утверждал, что женщины и муж-
чины равны, могут играть одни и те же 
социальные роли, а различия в их пове-
дении вызваны только тем, что общество 
относится к ним по-разному, навешивая 
нелепые ярлыки. Феминистки всея пла-

неты, хватит нахваливать Клару Цеткин, 
воздайте должное древнему греку!

А вот в XVIII веке утвердилась бинар-
ная гендерная система. Твердолобая и 
безжалостная. Она, если коротко, вот 
о чем: человек в обществе должен ве-
сти себя в соответствии со своим полом 
и никак иначе.  За «как иначе» ставим в 
угол и бьем палкой по известному месту. 
Угораздило родиться мальчиком – будь 
маскулинным, никогда не плачь и зани-
майся боксом. Появилась на свет девоч-
кой – пеки пирожки, вышивай крестиком 
и раз в год падай в обморок до конца дней 
своих. 

В 1856 году родился мальчик Зигмунд. И 
в определённый момент своей биографии 
заговорил об эдиповом комплексе. Да так 
громко и красноречиво, что с его мнением 
пришлось считаться. Фрейд утверждал, 
что в определенном возрасте у детишек 
появляется эдипов комплекс, и со време-
нем они стремятся его преодолеть, иден-
тифицируя себя с родителем своего пола. 
Короче говоря, мальчик стремится стать 
как папа (даже если тот увлекается модой 
и нет-нет подкрашивает себе глазки), а 

Post scriptum

Что думают мужчины 
(когда им нужно 
написать колонку  
о женщинах)?

девочка – как мама (даже если она курит 
трубку и ругается как моряк). 

А вот в СССР, как известно, пол вообще 
был только один – советский гражданин. 
И он всегда был готов к труду и обороне (а 
еще накостылять вшивому капиталисту).

Нынче на дворе 21-й век, людей засо-
вывают в томограф, изучают мозг то так, 
то этак, но к общему мнению прийти не 
могут. Некоторые исследователи убе-
ждены, что существуют два типа мозга: 
«мужской» и «женский». Например, дя-
денька из Гарвардской медицинской шко-
лы Джил Голдштейн утверждает, что у 
женщин в среднем лучше развиты участ-
ки лобной доли, где расположены центры, 
отвечающие за планирование действий 
(женщины продуманнее). А у мужчин – 
области теменной коры, участвующие в 
восприятии пространства (мы реже теря-
емся по дороге из магазина домой). А еще 
у мужчин активнее правое ядро некой 
амигдалы, а у женщин – левое. На про-
стом, но великом и могучем это означает, 
что джентльмены, рассказывая о проис-
шествии, описывают его в целом, а леди 
– концентрируются на деталях. И вот, 
казалось бы, всем примирится и пожать 
друг другу руки – разница между М и Ж 
заключается в особенностях строения се-
рого вещества. Однако ж... 

Британский нейробиолог Джина Рип-
пон в своей книге «Гендерный мозг» за-
являет, что нет никакого «женского и 
мужского мозга». Да, малипусенькие раз-
личия в строении головного мозга у жен-
щин и мужчин имеются, но они никак не 
влияют на поведение. Такие вот пирожки 
с котятами.

Кажется, споры о том, почему мы такие 
разные или о том, что на самом деле все 
мы одинаковые, не угаснут никогда. Как 
по мне – так ясно одно. Женщины поки-
нули Венеру, а мужчины чухнули с Марса 
именно потому, что очень хотели уви-
деться на Земле. И раз мы по-прежнему 
здесь, а не вернулись на родные планеты, 
значит в целом, несмотря на все наши 
различия, споры и взаимные претензии, 
нам нравится быть друг с другом. 

А остальное – суета!  
Руслан Бакидов 

Не 
попасть  
в сети!

Однажды к нам пришла молодая жен-
щина. Она сказала, что у неё есть креди-
ты на сумму 1200000 рублей и у неё есть 
какая-то сумма, которую она положила  
на вклад детям. Доверитель – так называ-
ется клиент адвоката – хотела их списать. 
В ходе предварительной беседы выясни-
лось, что она услышала где-то очень кра-
сивую рекламную историю: «Положите 
деньги на счет, откройте вклад детям до 
18 лет, а когда вырастут, они станут обес-
печенными людьми».

Наша доверительница жила небогато, 
поэтому и решила сделать такой вклад 
детям, а денег у нее не было. Она реши-
ла взять займ – полмиллиона рублей, 
который ей выдали под очень большие 

проценты. Через пару месяцев выясни-
лось, что она неспособна вернуть такую 
большую сумму, которая увеличилась до 
миллиона двухсот тысяч. Заемщики, за-
ранее предвидя ситуацию, заставили ее 
подписать договор купли-продажи, а ей 
сказали, что это договор под залог жилья. 
Но на этом мошенники из финансовой ор-
ганизации не остановились и оформили 
на нее еще и кредит в другом банке. Как? 
Да просто подложили еще пару листов 
вместе с теми, которые она подписывала. 
Если заметит, то скажут, что случайно 
получилось, а если подпишет… 

Им удалось! Деньги ей на руки никто 
не дал, а получилось, что она взяла ещё 
кредит в банке на 3 миллиона рублей, и 
по  этому же займу ей начислили мил-
лион 200 тысяч. Все это она должна была 
вернуть. Вот так доверительница, взяв 
полмиллиона, ещё и отдала двести тысяч 
сразу же, в банке, и на руках у неё оста-
лось всего 300 тысяч. В итоге она осталась 
без денег и без квартиры – ее с детьми че-
рез два месяца выселили и отняли жилье.

 Когда всё это узнали, возникло  же-
лание ей помочь, что мы в итоге и сде-
лали. Денег на оплату наших услуг у неё 
не было. Учитывая ее тяжелое матери-
альное положение, мы ей списали долг 
перед этими займерами и перед банком и 
помогли  вернуть квартиру.

Кроме того, мы обратились в проку-
ратуру, а прокуратура – это правоохра-
нительная структура, которая, в первую 
очередь, помогает женщинам с малень-
кими детьми. Об этом нужно знать и 
обязательно помнить, что можно и нуж-
но этим инструментом пользоваться. 
Прокуратура представляет интересы не 
только большинства, неопределенного 
круга лиц, но и защищает пенсионеров, 
детей, инвалидов и одиноких матерей. 
Прокуратура обязана представлять их 
интересы, в том числе подавать иски 
от их имени.  В ходе работы прокурату-
ра признала недействительной сделку, 

и через два года ее отменили и вернули 
женщине квартиру. 

Этот эпизод из нашей практики на-
глядно демонстрирует, что некоторые 
женщины думают, что можно легко и 
просто взять займ и открыть вклад, и 
не подозревают об опасности. Чтобы не 
оказаться в такой ситуации и не попасть 
в долговую ловушку, мы бы посоветова-
ли не брать деньги у частных кредитных 
компаний, потому что там очень высокие 
проценты и недобросовестные работ-
ники. Ну, а если вы все же решили взять 
кредит, то читайте договор внимательно, 
обращая внимание на пункты, написан-
ные самым мелким шрифтом. Но лучше 
ни при каких обстоятельствах ради того, 
чтобы получить деньги здесь и сейчас, не 
рисковать жильем, особенно когда у тебя 
маленькие,  несовершеннолетние дети. 
Помните про ответственность и не вле-
зайте ни в какие сделки, кроме как по 
улучшению жилищных условий. 

Очень часто бывает, что женщины за-
кладывают жилье, чтобы начать бизнес, 
но практика такая: в первый год из ста 
открывшихся частных предприятий на 
плаву остаётся всего десять компаний, а 
в течение трёх лет из оставшихся десяти 
выживает всего одна. Относиться к от-
крытию бизнеса нужно трезво –  стройте 
его на заранее отложенные средства. Не 
надо бояться начинать свое дело, но ради 
этого закладывать или продавать имею-
щееся жилье не стоит.

Подготовила Виолетта Ратенкова

Из практики работы с родом

Публикация Евы Аразукаевой основы-
вается на методе семейных расстановок 
немецкого философа, психотерапевта и 
богослова Берта Хеллингера, главная идея 
которого заключается в постулате, что 
проблемы в жизни человека связаны не с 
его личным жизненным опытом, а с об-
щим опытом его семьи. Если установить 
правильные отношения со всеми членами 
семьи, в том числе с умершими, то можно 
обрести гармонию с самим собой.

Это утверждение достаточно спорное, 
и его достоверность научно не доказана. 
Тем не менее, по мнению специалистов, 
которые используют расстановки, этот 
метод за один сеанс позволяет решить 
глубокие личностные проблемы человека 
и даже избавить от физических недугов.

Существует и противоположное мне-
ние: расстановки могут не только не ре-
шить проблемы человека, но и навредить 
ему, этот подход опасен для людей с не-
стабильной, травмированной психикой, 
для тех, кто находится в отчаянии. По-
этому в решении личностных проблем 
лучше использовать проверенные мето-
ды психотерапевтической работы – пси-
хоанализ, гештальт-терапию, когнитив-
но-поведенческую терапию. Эти методы 
также работают с запросом на проблемы 
в отношениях в семье и обращаются в 
прошлое клиента. 

Как говорится, каждый выбирает для 
себя…

* * *
Красивая, яркая женщина лет 30 силь-

но тревожилась, рассказывая последние 
новости. Ее зрачки были увеличены, от 
чего зеленые глаза становились темными 
и бездонными, выражая тревогу.

– Я долго не хотела говорить, пока не 
уверилась в том, что диагноз подтвер-
ждается. Ева, у меня онкология… третьей, 
а возможно, четвертой степени…  Около 
20 очагов в головном мозге разной вели-
чины… 

Эта новость ошеломила меня: цвету-
щая и успешная женщина  в течение не-

дели-двух превратилась в женщину дер-
ганую и тревожную. Мать-одиночка, она 
не могла не думать о судьбе своих мало-
летних детей, младшему из которых было 
около 5 лет. Подтвержденный двумя цен-
трами исследований диагноз был гроз-
ным и безапелляционным … 

В сложившейся ситуации я предложи-
ла ей поработать с родом через расстано-
вочный механизм. Восемь часов работы с 
родовыми программами семи колен по ма-
тери и отцу выявили большое количество 
нарушений в системе безопасности рода. 
Предки рода – люди, жившие в далеком или 
недавнем прошлом, могли оступиться и на-
рушить основные духовные законы бытия. 
Нарушить и не успеть искренне покаять-
ся и попросить прощения перед людьми и 
Всевышним: именно эти искажения нало-
жились как программа самоуничтожения 
в подсознании нашей героини. 

Результат работы по исцелению ро-
довой матрицы: через две недели после 
расстановки диагноз кардинально изме-
нился – со злокачественных на доброка-
чественные образования – жировые ли-
помы.  Лечение было назначено щадящее, 
и в течение года жировики практически 

Род. Его значение  и воздействие 
на жизнь и судьбу человека 

полностью рассосались. Врачи собирали 
консилиумы три раза, пытаясь понять, 
как мог за такое короткое время карди-
нально измениться диагноз. 

Родовая система и каждый 
следующий потомок рода

Я убеждена в том, что наше тело – уди-
вительный божественный сосуд, уни-
кальные способности которого еще не из-
учены. Человеческое сознание способно 
перемещаться во времени, и этому есть 
доказательства: многочисленные рабо-
ты с людьми в состоянии погружения 
в прошлое или будущее. Истории этих 
погружений зачастую подтверждаются 
историческими справками и статьями, 
археологическими артефактами.

Почему мы, современники, несем от-
ветственность за наших предков, кото-
рые жили несколько веков назад? Поче-
му судьбоносные события их жизни, их 
выборы так глубоко сидят в нашем мен-
тальном и психическом поле, проявляясь 
через характер, привычки, пристрастия 
и творческое предопределение, не говоря 
уже о физиологическом геноме, который 
несет наше тело? 

А вы задавались вопросом, почему по-
чти в каждой религии сказано о том, что 
важно упоминать своих предков в молит-
вах, важно знать их имена и судьбы до 7 
колена, хотя мы частенько отправляемся 
в куда более далекие анналы родовых «ар-
хивов». 

Да потому что только наличие нашего 
тела дает нам возможность действия, ибо 
настоящее покаяние – это триединство: 
мыслей, души и тела, то есть истинное 
покаяние требует осознания, признания 
и покаяния (помыслить, сказать и совер-
шить поклон Творцу). Пока мы находимся 
в неведении нашего духовного обязатель-
ства – молитвы за упокой душ предков, 
поминание и почитание их – мы словно 
деревья без корней, перед ветрами судь-
бы, на склонах жизни, готовые свалиться 
в обрыв или упасть на обочину, сползая 
по склону все ниже и ниже, пребываем в 
постоянном напряжении и тревогах. Как 
грустно, что мы пока не знаем, что наше 
тело – это инструмент действия. Оно нам 
дано не просто для социального бытия, 
но для духовных поисков и осознаний, ис-
целения душевных дефицитов, которые 
куда значимее, ведь основная причина 
всех мирских «достигательств» – жела-

ние комфорта и безопасности, иными 
словами, «компенсаторика».

Вторая история
5 лет назад подруга моей постоянной 

клиентки обратилась ко мне по рекомен-
дации. У нее начались панические атаки, 
сопровождающиеся снами, где она теряет 
мужа  в ДТП и становится вдовой. В от-
личие от большинства женщин, которые 
часто обращаются ко мне, Сапият имела 
очень гармоничные и счастливые отно-
шения, и сейчас ей было очень тревожно: 
ее интуиция подсказывала ей, что сны – 
это предупреждение о грозящем горе. 

Мы начали исследовать родовую ма-
трицу женщины и обнаружили, что на 
протяжении последних трех-четырех по-
колений женщины по материнскому роду 
вдовели в возрасте 40 лет, к которому по-
дошла и моя клиентка. Обнаружили у нее 
непережитую боль потери отца, которого 
она лишилась в раннем детстве и с кото-
рым была глубокая связь. Ушли в родовую 
расстановку и нашли в 7 колене в женском 
роду  неразделенную любовь. Мужчина-
пращур встречался с женщиной, вступил 
с ней в добрачные отношения, а женил-
ся на прабабушке клиентки. Обиженная 
женщина, опозоренная перед общест-
вом,  в отчаянии прокляла мужской род 
по женской линии до 7 колена. После чего 
молодые мужчины в роду начали умирать 
от несчастных случаев и на войнах. 

Прошли покаяние рода, исцелили ро-
довую программу и нейтрализовали про-
грамму вдовства. 

Через пару дней женщина впервые за 20 
лет поехала на могилу отца и отпустила 
его, приняв его смерть. На обратном пути 
ее машина слетела в кювет и переверну-
лась; на женщине не было ни царапины, 
позади нее по счастливой случайности 
ехал сосед, и он ее сразу забрал домой. Она 
испытала только шок от случившегося… 

Область психологии обширна и имеет 
уникальные технологии воздействия на 
жизнь и судьбу человека. Наше сознание 
действительно творит чудеса, и, если 
только уделить ему немного времени, 
можно удивительно изменить и транс
формировать свою реальность. 

Ева Акаразуева,  
практикующий психолог,  регрессолог, 

мастер родовых расстановок 

Биеннале печатной графики «Куба-
чинская башня» стала уже привычной 
для дагестанских любителей изобра-
зительного искусства. Не  вызывает со
мнений, что международный проект со 
временем не только не сойдет на нет, но 
обретет еще большую привлекатель-
ность как для российских авторов, так 
и для представителей ближнего и даль-
него зарубежья, профессиональных ху-
дожников-графиков, студентов художе-
ственных вузов из Германии, Италии, 
Мексики, Словакии, Польши, Пакистана, 
Казахстана, Узбекистана, Македонии, 
Норвегии, Эритреи, Республики Бела-
русь.

Четвёртый по счету проект собрал ре-
кордное количество участников: более 
семисот работ 345 авторов. Что примеча-
тельно, в выставке приняло участие свы-

ше 80 населенных пунктов России, более 
30 дагестанских авторов. Выполненные 
в различных печатных техниках, таких 
как офорт, акватинта, сухая игла, резцо-
вая гравюра, линогравюра, ксилография, 
литография, работы привлекли внима-
ние зрителей творческим своеобразием 
авторов. 

По уже сложившейся традиции биен-
нале прошла на нескольких площадках 
– в средневековой уникальной башне в 
горном селе Кубачи и в Выставочном зале 
Союза художников. Несмотря на жаркое 
лето, она собрала представителей про-
фессионального сообщества. Осенью ор-
ганизаторы планируют открыть третью 
выставку в Музее искусств «Центр этни-
ческой культуры», так как в двух экспози-
циях не уместились все работы участни-
ков.

Мир, 
сотворённый 

тобой…

Раскрывая тематическую направлен-
ность выставки, народный художник 
республики, профессор художествен-
но-графического факультета ДГПУ им.  
Р. Гамзатова Юсуп Ханмагомедов, руково-
дитель выставочного проекта, рассказал, 
что биеннале изначально задумывалась 
как международная. И важно, что в этой 
связи печатная графика обретает все 
большую популярность, а авторская ге-
ография ее расширяется. 

Особо руководитель проекта отме-
тил, что Год семьи, объявленный в на-
шей стране, стал отправной точкой для 
обращения художников к семейным цен-
ностям, родовой устроенности, той бес-
ценной воспитательной школе уважения 
к старшим, ответственности за семью, 
родной дом, будущее страны.

Говоря о творческих планах, органи-
затор биеннале отметил привлечение к 
конкурсу творческой молодежи из новых 
регионов: ЛНР, ДНР, Харьковской, Херсон-
ской областей. Юсуп Ханмагомедов также 
обратил внимание на то, что выставка-
конкурс служит мостом дружбы между 
странами, поблагодарил партнеров про-
екта, волонтеров. Он заметил, что авторы 
работ как нельзя лучше продемонстриро-
вали «коллективное искусство» добра и 
справедливости. 

Об этом свидетельствовал несомнен-
ный интерес зрителей к представленным 
работам. Обращая взор к удивительным 
сюжетам и  образам, в которых угадыва-
лись мысли художника, его размышления 
о внутреннем мире, желании изменить 
агрессию на миролюбивое отношение к 
себе подобным, любители графики по-
лучали истинное удовольствие, дивясь 
остроте восприятия авторов самых раз-
ных возрастов из российских регионов. А 
это Белгород и Краснодар, Нижний Нов-
город и Ростов-на-Дону, Санкт-Петербург 
и Томск, а также страны ближнего зару-
бежья – Казахстан и Беларусь.

Среди более чем 400 графических ли-
стов можно было встретить как сложные 
для восприятия работы, так и изобража-
ющие простой быт, которым живут або-
ригены по сей день. И в этом – мудрость 
жизни, ее святость; в этом характер тех, 

кто живет на земле, кто чувствует ее ды-
хание, ее сердечный ритм. 

Выступавших было немало, и это не 
только эксперты, но и зрители, пожелав-
шие поделиться своими впечатлениями.

Довлело ли историческое прошлое над 
дагестанскими работами? 

Нет сомнений, что кубачинская энер-
гетика оказала огромное влияние на 
своеобразную сюжетную эклектику на-
ционального и общечеловеческого. Оста-
ется только удивляться, как организа-
торы удачно выбрали место проведения 
биеннале – в ауле знаменитых златокуз-
нецов, где каждый – мастер. 

И даже отреставрированная башня 
сохранила дух древнего аула Кубачи и 
воинственность средневекового царства 
Зирихгеран. И не случайно сюда тянутся 
туристы, творческие люди и те, кто толь-
ко собирается насладиться древними 
строениями, испытав на себе заповедную 
силу камня, хранящего тайны древней 
земли, дающей силы людям. 

Как и дербентская Нарын-Кала, куба-
чинская башня служила и фортифика-
ционным сооружением, и жилищем для 
воинов. Состоящая из нескольких уров-
ней, каждый из которых служит экспози-
цией, она влечет к себе древней атмосфе-
рой. Для художников башня – настоящая 
находка. Они признаются, что в ее стенах 
происходят невиданные трансформации, 
а душа обретает простор, вырываясь на 
свободу. 

Биеннале уже живет своей жизнью. 
Она та самая неслучайная случайность, 
что служит ориентиром для последую-
щих поколений.

И кто знает, чем еще удивят Кубачи? 
Заповедные… Загадочные… Таинствен-
ные…

Похоже, что биеннале попала в точку. 
Так тому и быть…

Айшат Тажудинова

